
MUDZIMUA SONGO PFESESWA

 Murena a ni fhaṱutshedze. Nthabeleleni, madekwana a
ṋamusi. Ro vha ri na u ṱamba huṱuku, ho eḓanaho u

rotholelwa, zwine ra zwi livhuwa; huno ndi a fulufhela uri ri ḓo
vha na huṅwe u ṱamba ha tshimuya nga ngomu u itela u ri thusa
zwiṱukunyana.
2 Ndi a tenda, Mukomana Neville, arali ra nga humisela
hezwo murahu kha inwi. Mini-ha nga izwo? Nṋe ndi tshi khou
amba, nda wana zwiṱuku…nda wana uyo muya kha nṋe huno
zwenezwo nda…iyi ṱhoho i re na phanḓa yanga i tendela izwo
u tsela fhasi huno zwa imisa mukulo wanga.
3 Zwino, ndo ṋea dziṅwe…dza dziṅwembudzisomadekwana
a ṋamusi, huno vha fhindula u tou nga…Tshi itisaho uri ri ite
izwi ndi uwana zwine zwa vha khambilu dza vhathu.
4 Ndi elekanya uri izwo ndi zwavhuḓi ngamaanḓamufunzi u—
u ṋea izwi, huno zwenezwo u a wanulusa nga ha zwine vhathu
vha elekanya nga hazwo arali vha ṅwala mbudziso dzavho,
vha na tshiṅwe tshithu. Huno ndi elekanya uri muṅwe na
muṅwe washu u a kombetshedzea u bvisela khagala mihumbulo
yashu kha vhafunzi vhashu na—na vharangaphanḓa vhashu vha
tshimuya, na zwiṅwe zwinzhi, huno tshiṅwe na tshiṅwe tshine ra
vhona, ndi uri ri ite uri zwithu zwi tshimbile zwavhuḓi na nga
nḓila yone, na u itela Muvhuso waMudzimu.
5 Huno zwenezwo nda…nṱha u swika i tshi ṱoḓou vha hafu ya
awara yo fhiraho ndo vha ndi na dzi no ṱoḓou swika mbili kana
tharu dze nda vha ndi tshi ḓo…Billy o vha o no doba dzinwe
nga murahu ha tshumelo matsheloni ano huno a dzi ḓisa kha
nṋe. Huno zwenezwo nda dzhena ngomu nahone nda guda nga
ha Luṅwalo, nda elekanya uri ndi ḓo amba-ha zwiṱukunyana
madekwana a ṋamusi, nga u vha ndo zwi bula, na u vha nṱha
hafha. Huno zwenezwo a mmbidza miniti i si gathi yo fhiraho, a
ri, “Edzonu tshi fara, ndi na tshiḓalatshanḓa zwino.”
6 Ngauralo ndi ḓo lingedza u dzhena ngomu kha hezwi huno
nda vha fhindula u ya nga hune nda ḓivha. Huno zwenezwo
arali nda fhedza nga tshifhinga, ndi na ḽiṅwalwa ḽine nda ḓo
takalela u—u amba nga haḽo ngauri khamusi miniti ya fumbili
kana furaru, ḽiṅwalwa ḽiṱuku fhedzi.
7 Huno zwenezwo, elelwani, arali Murena a tshi funa, nga
matsheloni a Swondaha i tevhelaho ndi ṱoḓou ita zwa khwinesa
zwanga, nga tshilidzi tsha Mudzimu, u ṱalutshedza Vhege Dza
Fusumbe Dza Daniele. Vhunga ndo amba ano matsheloni, ndi
Luṅwalo luhulu. Huno a si zwinzhi zwa u amba nga hazwo,
fhedzi u zwi vhea hune zwa tea u dzula hone, u zwi ita uri zwi
ṱumane na Bivhili yoṱhe.

8 Huno ro thoma kha Nzumbululo ya 1, ra pfukela nga hangei
kha ndima ya vhu6. Huno, a hu na zwiṅwe, ri dzhena zwino
kha Mapfundo a sumbe a u fhedzisela. Huno ayo Mapfundo a
ḓo gidima u bva kha ya vhu6, tshipiḓa tsha u fhedza tsha ndima
ya vhu6, u swika kha ndima ya vhu19, yo katelwa. Ngauralo zwi
ḓo dzhia tshifhinga tshilapfu. Zwino, ndi nga kona u dzhia, nda
ri, masiku a sumbe, huno nda Pfuṋulula Mapfundo A Sumbe,
nda a pfuṋulula. Fhedzi arali na zwi ita nga iyo nḓila, zwenezwo
vhathu vha ḓo pfuka tshipiḓa tshihulwane murahu hafha tshi no
ḓadza kha izwi. Huno arali zwa vhukuma vha songo funzwa, a
zwi nga vhi zwavhuḓi. Fhedzi zwiraru zwa u thoma kana zwiṋa
zwazwo zwi tou bvelela zwine ri nga dzhia zwo luga, ri tshi
khou tou ḓa henefho khamuduba; fhedzi tshi tevhelaho tshazwo,
zwenezwo ni tea u humela murahu kha Daniele hafhu, na
vhuya murahu kha Genesi, humelani murahu kha Nzumbululo,
vhuyani fhasi ngomu ha Mafhungo-maḓifha, huno ra tou zwi
lukekanya henefho, ngauri ndi vhuṱala ha Isiraele, Mudzimu a
tshi khou shuma na Isiraele. Ngauri musi Tshivhidzo tshi tshi
ya nṱha, itsho ndi tsha u fhedzisela tsha Tshivhidzo u swika A
tshi ḓa na Murena Wawe sa Muselwa na Muhwe kha ndima ya
vhu19; nga tshino tshifhinga zwi khou shuma na Isiraele. Huno
uwanaVhege Dza Fusumbe DzaDaniele ngomu zwino, zwi vhea
tshifanyiso tsha uhu u pfuṋululea, Pfundo ḽa u Thoma.
9 Zwenezwo nda elekanya, Murena a tshi funa, ndi…
Swondaha i tevhelaho ndo vha ndi tshi ḓo amba nga ha hezwo.
Arali nda sa fhedza nga matsheloni a Swondaha, zwenezwo ndi
ḓo zwi lingedza hafhu vhusiku ha Swondaha. Huno izwo zwi ḓo
vula nḓila zwenezwo, arali Murena a tshi tea u ri ranga phanḓa,
ro vha ri si nga tei u ima na itsho tshipiḓa, ri ḓo ya tswititi ngomu
ha Mapfundo a Sumbe huno ra tou zwi bvela phanḓa samusi ro
vhonaMurena a tshi khou ranga phanḓa.
10 Zwino, madekwana a ṋamusi ri na dziṅwe mbudziso, huno
dzoṱhe dzi a pfala, dzimbudziso dzi pfadzaho. Ho vha hu na
iṅwe hafha ine nda tama u amba nga hayo lwa u thoma,
lwa tshikhalanyana. Ho vha hu muṅwe we a vhudzisa…A si
mbudziso, hu tou vha muṅwe ommbudzisa.

Naa khii dzanga dzi ngafhi? Ndi humbela uri ni mmbudze.
11 Vho—vho dzi xedza masiari ano. Zwino, ndi a ni vhudza,
vhege dzi si gathi dzo fhiraho, nga maḓuvha a si gathi o fhiraho
ndo vha ndi fhano thaberenakeḽeni…Ndo vha ndi tshi anzela
u dzhena thabeloni huno nda lindela kha Murena huno nda
wanulusa he izwo zwithu zwa vha zwa vhathu. Ndo wana
mimoḓoro ya vhathu. Murena u ḓo amba na nṋe hune vhathu
vha ḓo…
12 Mukomana Welsh Evans o ḓa ngeno nṱha huno a xedza
moḓoro wawe, muṅwe muthu o u tswa ngei Louisville. Ene
na Mukomana Fred Sothmann na vhaṅwe vha vhakomana…

Mukomana Tom Simpson, ndi a tenda, o vha e hone nga iḽo
ḓuvha. Kana no vha ni ene, Mukomana Tom? Huno vha ḓa nḓuni,
huno ho vha hu na Mukomana Evans a si na moḓoro, a si na
zwiambaro, tshiṅwe na tshiṅwe tshe a vha natsho tsho vha tshi
kha uyo moḓoro. Huno vho u kokodza kha Miller huno muṅwe
muthu a u dzhia.
13 Zwo luga, ri na mavemua vhubindudzi kana tshigwada tsha
mavemu ngei Louisville, hune musi vha tshi tswa idzi goloi vha
ḓo dzi isa fhasi kha Bowling Green kana huṅwe fhethu nga u
ralo nahone vha dzi pendulula. Huno ngei Kentucky a ni tei u
vha na maimo, naho zwo ralo, kha moḓoro waṋu, huno vha kona
u shandukisa idzo goloi nga miniti i si gathi huno vha dzi rengisa
nga iṅwe nḓila ye vha ṱoḓa.
14 Zwo luga,MukomanaEvans na goloi yawe ṱhukhu na zwoṱhe
zwe a vha e nazwo ngomu hayo, huno Murena o nṋea phindulo
yazwo. Huno vha sa athu vhuya vha swika hayani, moḓoro wo
vha wo dzula ngeno nnḓa u tshi ṱoḓou vha hafu ya zwivhaswa,
hune O vha humisela murahu nḓilani ya u ya Bowling Green,
huno a vha humisela murahu huno a dzudza goloi murahu nnḓa
henefho na tshiṅwe na tshiṅwe khayo, hu si na tshithu tsho
xelaho, fhedzi gese ye vha shumisa.
15 Zwifhinga zwinzhi vhathu vho amba izwo zwiṅwe zwithu,
huno vha ḓo humbela, huno ndi ḓo ya phanḓa haMurena nahone
nda lindela ayo mabono, zwino, ndo lindela u swika a tshi
ḓa. Fhedzi ndi a wanulusa uri izwo zwo ḓisa tshikhukhuliso
tshihulwane phanḓa ha vhathu. Zwa vhukuma, vhathu vha
Amerika a vho ngo lugela mushumo wo raloho, zwivhidzo. Izwo
ndi zwone. Zwi—zwi seli ha tshifhinga tshavho. Ni a vhona?
Huno zwi vhanga tshiṅwe na tshiṅwe, vhaṅwe vha ni vhidza
“diabolo,” vhaṅwe vha ni vhidza “wa tshimuya,” vhaṅwe vha ni
vhidza “murwa wa Mudzimu,” ene “mudzimu,” na tshiṅwe na
tshiṅwe. Ni a vhona? Ngauralo ndo tou fulufhedzisa Murena uri
ndi ḓo tou zwi litsha huno nda lindela nahone nda shumisa uyo
mushumo kha ḽa Afurika kana kha mivhudzisano ya vhuṋe musi
ndi tshi vha nayo fhano.
16 Zwino, ri fhano u itela mivhudzisano ya vhuṋe, izwo zwi
kha ḓi tshimbila zwithu zwo raloho. Fhedzi…Huno nḓila ya
u i wana a si u ḓa tshivhidzoni, ni ya kha muṅwaleli washu,
murwa wanga, Billy Paul, huno u ḓo ni ṋea zwiṱuku…thikhithi
i tshi ni vhudza uri zwi tea u vha lini na zwiṅwe-vho. Huno
tshiṅwe na tshiṅwe tshi no nga tshenetsho, tshine tsha vha kha
mivhudzisano ya vhuṋe, hafha kana tsimuni, tshi nga ḓa fhedzi
nga iyo nḓila. Hu na yone—yone bodo yazwo yo anḓadzwaho,
kana bugu, kana notsi kha bodo ya nyanḓadzo hafho, uri izwi
zwi itiswa hani. Fhedzi u tou ḓa ngeno nṱha kha puḽatifomo…
17 Zwino, ri na zwifhiwa tshivhidzoni. Ri naMukomanaNeville
hafha we a ṱanganedza tshifhiwa tsha vhuporofita. Mukomana

Higginbotham o dzulaho hafha, a re na tshifhiwa tsha u amba
nga dzindimi na u ṱalutshedza dzindimi. Ndi ḓo ni tsivhudza…
Ndi ḓo rabela uri Mudzimu u ḓo ni fha khii dzaṋu, fhedzi
ndi—ndi a tsivhudza khamusi uri arali Muya Mukhethwa u tshi
ḓo amba madekwana a ṋamusi, khamusi, nga kha Mukomana
Neville kana Mukomana Higginbotham, kana dziṅwe dza idzi
mpho tshivhidzoni, uri ri na dziṅwe mbudziso nga miniti i si
gathi, dzine khaṅwe vha nga ita hezwo.
18 Fhedzi, u itela nṋe muṋe, ndo ita pfulufhedziso kha
Mudzimu, ndi sa tsha vha kha miṱangano ya America ya nnyi na
nnyi, ni a vhona, ngauri zwo tou nnyita uri ndi ṱutshele mudavhi.
Huno zwenezwo vhaṅwe vha ḓo ni tshimbidza thwii u vha ene—
ene “diabolo,” vhaṅwe vha ḓo ita “mudzimu.” Huno ngauralo ni
a vhona, huno vha tou vha vha songo zwi lugela. Huno ngauralo
Mudzimu a nga si kone u shuma hezwo, huno ndi na ngoho ya
uri muthu we a vhudzisa zwi u ḓo pfesesa. Zwino, khaṅwe Muya
Mukhethwa u tshe hone madekwana a ṋamusi…Ni kha ḓi tou
rabela. Ndi ḓo rabela uri Muya Mukhethwa u ni sumbedze hune
phasela yaṋu ya vha hone ine na khou i lindela. Ndi rabela uri ni
ḓo zwiwana, huno ndi a tenda uri ni ḓo zwiwana.Ni a vhona?
19 Huno…fhedzi zwino…Huno zwenezwo, zwino, Billy Paul,
arali muṅwe e na tshithu tsho raloho tshi no nga tshenetsho, arali
vha tshi ḓo mu vhidza, o vha a tshi ḓo vha isa kha tshivhidzo, ndi
lingedza u dzhiamilandu ya shishi musi nṋe ndi hayani.
20 Zwino, kha ri ralo, zwino phanḓa ha musi ri tshi dzhena kha
hedzi mbudziso…Tsha u thoma, ndi ṱoḓa u amba uri phindulo
iṅwe na iṅwe ine ya sa vhe ya lutendo lwaṋu kana…Bivhilini,
a si u ya nga Ipfi, zwenezwo a ni tei u ḽi ṱanganedza. Huno uri
ndi kone u tsela fhasi nahone khamusi nda ya kha ḽiṅwalwa na
ḽone madekwana a ṋamusi, ndi ḓo takalela u bvela phanḓa huno
nda dzi fhindula huno na idzo dzine nda elekanya uri—uri dzi na
Luṅwalo lwa u fhindula ngalwo, zwo luga, ndi ḓo dzi fhindula,
tshiṅwe na tshiṅwe tshine nda kona. Fhedzi ndo tou dzi wana
miniti i si gathi yo fhiraho, dzoṱhe nga nnḓa ha tharu, nahone
kha idzo tharu a hu na ye…Ho tou vha zwithu zwiṱuku nga ha
muṅwe o loramuloro kana tshiṅwe tshithu, vha tshi ṱoḓa u ḓivha
arali vha tshi tea u zwi amba, kana tshiṅwe tshithu-vho tsha u
ralo, inwi ni a vhona.

Ngauralo kha ri kotamise zwifhaṱuwo zwashu zwino musi ri
tshi sendela kha khathutshelo Yawe.
21 Murena, ri vhathu Vhau vho vhidzwaho nga Dzina Ḽau.
Huno ro takala nga maanḓa madekwana a ṋamusi u ḓivha uri ri
na Khotsi wa Ṱaḓulu ane a ri lavhelesa nahone a ri londa, nahone
a ri funa sa vhana Vhawe Enemuṋe vha funeaho. Huno ngauralo
ndo takala, Murena, uri ndo vhalwa na havha vhathu, u vha
mukomana wavho, huno ndi vhakomana vhanga na dzikhaladzi.
Ndi livhuwa zwihulu.

22 Hu na muthihi, Murena, we a xedza dziṅwe khoṋo. Iwe u
ḓivha hune dza vha hone. Ndi rabela uri U ḓo zwi dzumbulula
nahone wa vha ḓisa tswititi kha idzo khoṋo. Ndi tshithu
tshavhuḓi khavho, ndi dza moḓoro wavho. Huno ndi a rabela,
Khotsi, uri U ḓo tendela iyi khumbelo kha avho vhathu.
23 Zwino ndi rabela uri U fhaṱutshedze mufunzi washu,
Mukomana Neville washu a funeaho. Ro takala nga maanḓa u U
vhona u tshi shuma vhukati hashu kha hezwi zwifhiwa zwihulu
zwa tshimuya tshivhidzoni tshashu, tshipiḓa tsha muvhili wa
Kristo u no khou luvha kha iyi khuḓa ya Eighth na Penn. Ro
takala ngamaanḓa u vhaliwa na itsho tshigwada tsha vhathu, na
u ḓivha uri Mudzimu u dzumbulula zwiphiri kha vhathu Vhawe.
Ndi rabela uri U fhaṱutshedze Mukoma Neville, mufunzi washu,
na Mukomana Higginbotham, Mukomana Funk, Mukomana
Junior Jackson, na khaladzi dzashu, vhane vha khou amba
nga dzindimi nahone vha tshi ṋea ṱhalutshedzo. Ri a rabela,
Khotsi, uri U ḓo isa phanḓa na u Ḓivhonadza nga kha izwi
zwifhiwa zwihulwane, uri tshivhidzo tshashu tshi kone u ḓivhea
sa tshivhidzo tsha muya, uri hune vhathu vho netaho vha nga ḓa
huno vha dzula Vhuhoneni ha Mudzimu Ramaanḓaoṱhe huno u
ḓivha uri U a amba nahone a dzumbulula zwiphiri zwambilu.
24 Huno, Khotsi, ndi a rabela uri U ḓo ri fhaṱutshedza
madekwana a ṋamusi nga u fhindula hedzi mbudziso. Dziṅwe
dzadzo, Murena, dzika, huno dziṅwe dzadzo dzo khwaṱha. Kha
muṅwe na muṅwe we a vhudzisa mbudziso, ndi mbudziso yo
khwaṱhaho. Ndi tshiṅwe tshithu tshi rembiluni dzavho, vha ṱoḓa
tshi tshi dzudzanyea. Huno, Khotsi, a ro ngo eḓana tshoṱhe kha
iyi mishumo, fhedzi ri a zwi ḓivha uri Iwe u fhira zwo eḓanaho.
Ngauralo ri rabela uri U ṱalutshedze hedzi mbudziso kha riṋe,
uri ri kone u ṋea vhathu phindulo i re yone, uri vha kone u
thusiwa huno tshivhidzo tshi khwaṱhiswe, Dzina ḽa Mudzimu ḽi
huliswe.
25 Zwino, Khotsi, arali hu lufuno Lwau, ndi rabela uri U
shumane na riṋe ino vhege huno u ḓo nthusa musi ndi tshi khou
guda nga ha idzo Vhege Dza Fusumbe Dza Daniele, uri ndi kone
u kona nga matsheloni a Swondaha i tevhelaho, arali hu lufuno
Lwau, u vula Luṅwalo kha avho vhathu. Mudzimu, zwi tendele,
uri mimuya yavho i kone u vusuludzwa. Funza avho, Murena,
vha no khou ṱoḓa zwithu zwo dzivhafhalaho. Tshidza avho vho
xelaho. Fhodza avho vha no khou lwala. Roṱhe ro lindela kha
Iwe, Khotsi. Nga Dzina ḽa Yesu. Amen.
26 Zwino, iyi mbudziso ya u thoma a si mbudziso kokotolo, hu
tou vha tshithu tshiṱuku tsha…Ni ri, ndi ima tsini nga maanḓa
na izwi? Naa izwo zwi namanzaranzara, ngeomurahu? Arali zwi
tshi ralo, imisani tshanḓa tshaṋu.

132. Mukomana Bill, ndi humbela uri ni ambe tshiṅwe tshithu
nga ha zwoṱhe vhana na vhahulwane vha tshi vha na

phosho nga matshelo-…u tshimbila tshimbila ri kha
tshumelo. Iyi thaberenakeḽe i ṱoḓa dziṅwe ngudo nga
khuliso.

27 Amen! Vhana, naa a ni ḓivhi uri ni ḓifara hani nḓuni ya
Mudzimu? Naa a ni ḓivhi uri afha ndi thembele ya Mudzimu?
Mudzimu u thembeleni khethwa Yawe, muṅwe na muṅwe kha
fhumule. Ndi fhethu ha Mudzimu hune vhathu vha khou ḓa,
vha tshi elekanya, vha tshi lingedza u wana tshidzo kha muya;
vha tshi khou lingedza u wana thaidzo dza matshilo a vhathu,
vha tshi khou lingedza u thusa muṅwe. Zwiṱuku zwine na nga
ita ndi u dzika, na fhumula. Ḓi waneleni tshinwiwa tsha maḓi
tshivhidzo tshi sa athu thoma, ndi a ḓivha uri vhaṱuku vha tea u
vha na zwinwiwa. Vhomme vhane vha vha na avho vhomuṱuku,
arali ni tshi ḓo dzulela murahu, ivhani navho vho fhumula nga
hune ni nga kona. Huno a hu tei u vha na u hevhedza, u hevhedza
na huthihi. Roṱhe ri na mulandu. Fhedzi musi iyo Bivhili i tshi
vhaliwa huno uyo mushumeli a tshi dzhena kha phuluphithi, ri
tea u fhumula, ro lindela Murena. Zwino, ndi humbela uri ni
lingedze u ita hezwo.
28 Ndi a ḓivha, vhoinwi vhathu vhaṱuku, ni tea u tzhema u
mona zwiṱuku. Izwo, arali na ralo, zwi iteni u vha—vha zwavhuḓi
vhukuma. Huno, ni a elelwa, mme naa a ni ṱoḓi u ita izwo, huno
baba a vha ṱoḓi ni tshi ita hezwo. Huno ngauralo…
29 Huno ndi a ḓivha, ndi na vhaṱuku, na nṋe-vho, vha no khou
tshina u mona hoṱhe, na Joseph. Huno Meda u ri, “A thi wani
tshithu kha tshumelo, ndi tshi khou lingedza u fhumudza Joe.”
Zwo luga, u khou lingedza u ita hezwo uri muṅwe muthu-vho a
kone uwana tshiṅwe tshithu tshumeloni. Ni a vhona?
30 Huno tshifhinga tshoṱhe ri ṱoḓa u ṱhonifhana, ra hulisana.
Huno, nṱha ha zwithu zwoṱhe, u hulisa Mudzimu na u ṱhonifha
nnḓu Yawe.

Zwino, iyi mbudziso i tevhelaho ndi:

133. Vhana vhavhili, vhamiṅwaha ya rathi u swika kha yamalo,
vho vha vhe fhano kha aḽiṱari matsheloni ano. Naa ndi lini
hune ra eletshedza u vha navho vho lovhedzwa?

31 Nga u ṱavhanya musi ni tshi kona. “Shandukani nga u
ṱavhanya huno ni lovhedzwe,” izwo ndi, nga Dzina ḽa Yesu
Kristo. Zwino, iyo ndi mbudziso ya u thoma. Izwo ndi ḓo zwi
tsivhudza. Fhedzi ri wanulusa khaMaṅwalo…
32 Inwi ni ri, “Naa izwo ndi zwa Luṅwalo?”
33 Musi Petro a tshi rera nga Ḓuvha ḽa Pentekoste, mimuya
ya zwigidi zwiraru yo tshidzwa nahone ya lovhedzwa nga
tshifhinga tshithihi. “Vhanzhi vhe vha tenda kha Murena vho
lovhedzwa.” Ngauralo nga u ṱavhanya musi ni tshi tou tenda kha
Murena na u Mu ṱanganedza sa Mutshidzi waṋu, iyani tswititi

khamaḓi huno ni bule uri u bula haṋu hu thomahenefho; vhaswa
kana vha kale, a hu londwi uri ndi nnyi.
34 Inwi ni ri, “Zwo luga, avha vhana vha nga ḓi vha vhaswa nga
maanḓa.”
35 Yesu o ri, “I ri ni vhana vhaṱuku vha ḓe kha Nṋe, ni songo
vha dzivhisa, ngauri vho raloho ndi Muvhuso waMudzimu.” Ndi
nga si kone u thivhela ṅwana a no ṱoḓa u ḓa kha aḽiṱari kana a
lovhedzwa, kha vhukale vhuṅwe na vhuṅwe, a thi londi uri ndi
vha vhu kale vhufhio hune vha vha khaho.

Zwino mbudziso ya vhuvhili.
134. Khonani yashu ya mushumeli i lovhedza nga dzina ḽa

“Khotsi, na ḽa Murwa, na ḽa Muya Mukhethwa.” Naa ri
ḓo vhilwa vhuḓifhinduleli kha u sa mu vhudza vhukhakhi
hawe?

36 Ndi a tenda, sa Mukriste, sa mushumo, huno arali e khonani
yaṋu ya tsini…Hu si u vha na khani nae; arali ni tshi ita izwo,
zwenezwo a no ngo luga, waṋu—muya waṋu a wo ngo luga.
Fhedzi arali ni tshi funa uyomukomana, ane na tea u ralo, ngauri
no ri, “Khonani ya mushumeli.” Zwenezwo…A hu na madzina
o sainiwaho kha iṅwe ya idzi notsi, a thi ḓivhi uri dzi bva kha
nnyi, idzi mbudziso.
37 Zwino, ndi ḓo ni tsivhudza, onoyo ane a vha ene, arali iyi
khonani ya mushumeli i tshi lovhedza nga nḓila heyi, huno ni
dalela haya hawe na zwiṅwe zwinzhi, ndi ḓo tou—ndi ḓo tou bula
mbudziso tshiṅwe tshifhinga. Huno izwo zwi nga ni fha…Itanu
amba ngazwo, isani phanḓa na u amba nga hazwo, u mona; huno
i ri ni Murena a zwi vule, huno zwenezwo ndi Murena a no khou
ni vhudza u zwi ita. Ni a vhona? Itanu lindela u swika Murena a
tshi vulambudziso. Zwenezwo ni ri khae, inwi ni ri, “Mukomana,
ndi tou mangala, kha Maṅwalo a Mateo 28:19 na Mishumo 2:38,
huno u isa phanḓa, naa hu na iṅwe khanedzano henefho? Naa ni
nga ṱalutshedza uri ndi ngani uyo o amba hafha, ‘Khotsi, Murwa,
naMuyaMukhethwa,’ hunomuṅwe a ri, ‘Dzina ḽa YesuKristo’?”
38 Zwino—zwino, ni songo lingedza…Arali ni si mutshudeni
wa vhukuma, huno ni sa ḓivhi zwine na khou amba nga hazwo,
ndi khwine ni tshi zwi litsha zwo ralo. Ni a vhona? Inwi itonumu
vhudza, ni ri, “Zwo luga, ndi tama no vha ni tshi nga ḓa nṱha…”
Arali a tshi vhonala e wa vhungoho, i ri ni, “Ndi a ḓivhudzisa
arali ni tshi ḓo ṱangana na mufunzi washu kana muṅwe muthu
huno na amba nga hazwo?”
39 Ndi a ni vhudza, ndi tshithu tsho dzivhafhalaho. Ni a
vhona? Ni songo zwi dzhia kha inwi muṋe, ngauri ni nga
ḓi ḓi pirengedza. Huno arali ni…Zwino, arali ni tshi ḓivha
zwine na khou amba nga hazwo, nahone no dzudzanyea
nahone ni tshi ḓivha Maṅwalo, zwo luga. Fhedzi ni songo mu
khukhulisa, ngauri tshiṅwe na tshiṅwe tshine na ita, ni songo

mu khukhulisa. Ni a vhona? Ni songo ḓisa tshikhukhuliso, itonu
mu vhudza uri…
40 Huno, a hu na zwiṅwe, u kha vhukhakhi. Izwo ndi ngoho.
Munna u kha vhukhakhi musi a tshi lovhedza nga u ralo. Muthu
muṅwe na muṅwe ane a lovhedza nga dzina ḽa “Khotsi, Murwa,
naMuyaMukhethwa” u kha vhukhakhi haLuṅwalo.Ndi zwone.

Mbudziso ya vhuraru.
135. Nga tshitatamennde tsha lutendo, vho ri, “Ri tenda kha

Mudzimu muthihi, wa U Ya Nga Hu Sa Fheli, a tshi tshila
kha vhathu vhararu: Khotsi, Murwa, na Muya Mukhethwa.
Mateo 28:19, 18 na 19; Ya u thoma…Vhakorinta 13:14.”
Naa izwi a zwi tei u vha ofisi tahru vhudzuloni ha vhathu
vhararu?

41 No bula! A hu na vhathu vhararu kha Vhumudzimu. Huno
hu nga si kone u vha na mvumbo hu si na muthu, zwi
dzhia muthu u ita mvumbo. A hu na Midzimu miraru. Hu na
Mudzimu muthihi fhedzi, huno uyo Mudzimu ndi Yesu Kristo.
Mudzimu ndi Muya we wa tshila kha Yesu Kristo, nahone u
khou tshila kha Tshivhidzo Tshawe (inwi na nṋe) ṋamusi, a
tshi khou Ḓifhandekanya kha riṋe nga tshivhumbeo tsha Muya
Mukhethwa, ane a vhaMudzimu Ramaanḓaoṱhe, Enemuṋe, a no
tshila ngomu haṋu.
42 Zwino, no luga, ndi “Khotsi, Murwa, na Muya Mukhethwa,”
ndi ofisi tharu dza Mudzimu muthihi. Fhedzi, hu si Midzimu
miraru, izwo zwo khakhea nga Luṅwalo.
136. Mukriste a nga ya Ṱaḓulu arali ene kana uyo a sa badeli

tshafumi?
43 Zwino, ndi heyo ine ndi nga si kone u i fhindula, lwa
Maṅwalo.
44 Zwino, hoyu “Khotsi, Murwa, na Muya Mukhethwa,” arali
mushumeli a tshi fulufhedzea, kha ri—kha ri ḓivhe, ni a
vhona, ri ḓo takala…Mukomana Neville na nṋe muṋe, kana
Mukomana Beeler, kana Mukomana Collins, kana muṅwe wa
avha vhashumeli fhano vho odeinelwaho uyu mushumo, na
zwiṅwe-vho, vha nga kona—kona u ita nga u ralo.

Zwino, fhedzi zwino: Naa Mukriste ha yi ngei Ṱaḓulu
ngauri ha badeli tshafumi?

45 A—a tho ngo kona u ri “ee” kana “hai” kha hezwo. Fhedzi
ndi a tenda uri Mukriste muṅwe na muṅwe u kombetshedzea u
badela tshafumi ngauri ndi mulayo waMurena. “Hunomashudu
ndi…naa avho vha no itamilayo Yawe yoṱhe, uri vha kone u vha
na pfanelo ya u dzhena ngomu Vhutshiloni, Muri wa Vhutshilo.”
Zwino, ndi a tenda uri u badela tshafumi zwi na vhuṱanzi kha
tshenzhemo tsha Mukriste. Ngauri ndi ḓo swika kha hezwo kha
iṅwe mbudziso lwa tshikhalanyana tshi si gathi, ndi a zwi ḓi vha
uri hu na iṅwe i no fana na heyo.

137. Mukomana Branham, ndo tshidzwa nahone ndo lovhedzwa
nga Dzina ḽa Yesu Kristo, fhedzi naa ndi kona hani u bva
kha muya wa swili une zwa vhonala ndi nga si bve khawo?

46 Zwo luga, mukomana wanga wa Mukriste kana khaladzi,
onoyo ane a nga vha ene, zwino, zwifhinga zwinzhi musi ni
tshi wana vhathu vha re na mimuya ya swili, kanzhi ndi
mvelo i no vhanga izwi, kana vho i wana kha mme, khotsi,
malume, makhadzi, kana makhulu vha mukegulu, makhulu vha
mukalaha, muṅwe muthu wa u ralo. Huno arali ni tshi ḓo londa
vhuṱala murahu fhasi nga kha vhutshilo haṋu, ni ḓo wana…
Zwino, ndo dzhia hezwi nga tshenzhemo, fhasi ha vhuṱalukanyi,
ngauri ndo no ṱangana na milandu yo raloho kha puḽatifomo,
zwigidi zwa avho vhe vha vha vhe na uyo muya. Huno tshithu
tsha u thoma tshine na ḓivha, ndi ḓo ṱala uyo muya murahu
nga vhuṱalukanyi huno nda wana uri ho vha hu na makhulu
wa mukalaha, ho vha hu na makhulu vha mukegulu, ho vha
hu na muṅwe muthu murahu fhasi henefho, huno zwa pfukela
kha inwi.

47 Swili, swili a si zwa Mudzimu. Huno zwino nḓila i yoṱhe ya
u ṱutshela kule ha izwo ndi uri ni tea u vha na lutendo lwa u
kunda izwo, zwauri, ni Mukriste. Ni murwa kana nwananyana
wa Mudzimu, nga nḓila iṅwe na iṅwe ine ni nga vha, huno ni
nga si vhuye na tou ima huno na zwi kaidza na zwi kaidz na zwi
kaidza. Zwi tou nga u ṱunga ṋowa, yo eḓela henefho yo lugela u
ni luma. Arali na sa vha na ndavha nayo huno na ṱuwa khae, i
nga si kone u ni vhaisa. Ni a vhona?

48 Ngauralo musi ni tshi pfa uri ni na muya wa swili, vheani
tshithu kha aḽiṱari, huno ni tende Mudzimu uri tshithu tsho
fa nahone na khathihi a ni tsha ḓo vha natsho, huno ni bvele
phanḓa nahone ni songo tshi dzhiela nzhele na khathihi, huno
tshithu tshi ḓo ni ṱutshela. Ilwani na diabolo huno u ḓo ni shavha,
izwo ndi, “ṱuwa nga u ṱavhanya.” Ngauralo iyo ndi, i ḓo vha
ngeletshedzo yanga nḓila ya u zwi kunda. Ri kunda diabolo nga
lutendo. Izwo ndi zwine ra kunda vhuvhi hoṱhe, ndi nga lutendo.

138. Ndi ngani ni tshi lovhedza nga Dzina ḽa Yesu Kristo fhethu
ha dzina ḽa “Khotsi, Murwa, na Muya Mukhethwa”?

49 Zwo luga, a hu na tshithu tsho raloho tshi no nga dzina
ḽa “Khotsi, Murwa, na Muya Mukhethwa.” Itsho ndi tshone
tshiitisi. A ho ngo vha na muthu kha Bivhili we a vhuya a
lovhedzwa nga Dzina ḽa “Khotsi, Murwa, na MuyaMukhethwa.”
Muthu muṅwe na muṅwe kha Bivhili, kana miṅwaha ya maḓana
mararu nga heyi thungo ha Bivhili, o lovhedzwa nga Dzina ḽa
Yesu Kristo. A hu na muapostola muthihi, a hu na Mukriste na
muthihi, na luthihi he “Khotsi, Murwa, na Muya Mukhethwa”
zwa vhuya wa shumiswa kha ndovhedzo u swika tshivhidzo tsha
Katoḽika tshi tshi dzudzanywa kha Khoro ya Nicene, miṅwaha

ya maḓana mararu na rathi nga murahu ha lufu lwa muapostola
wa u fhedza.
50 A hu na tshithu tsho raloho tshi no nga dzina ḽa “Khotsi,
Murwa, na Muya Mukhethwa.” Khotsi a si dzina, Murwa a si
dzina, Muya Mukhethwa a si dzina. Ndi maimo mararu, maimo
mararu a Dzina: Yesu Kristo. Ngauralo a hu na tshithu tsho
raloho tshi no nga dzina ḽa “Khotsi, Murwa, Muya Mukhethwa.”
Huno a si…A hu na dzina khazwo, ngauralo ndi lovhedza nga
Dzina ḽa Yesu Kristo ḽine ḽa vha Dzina ḽa Khotsi, Murwa, na
Muya Mukhethwa. Zwi a pfala?
139. Vhaṅwe vhathu vha ri “Kristo o vha e Heleni phanḓa ha

mvuwo.” Naa izwi…Naa hu na Luṅwalo lwa izwi?
51 Zwino, mbudziso ya Luṅwalo ndi ḓo takalela u ni fhindula
khaMaṅwalo, ngauri vho vhudzisa, “Naa zwi khaMaṅwalo?”
52 Ndi ḓo ralo uri ni vule na nṋe kha Petro ya u Thoma 3:18 na
20, inwi a no ṱoḓa u Ḽi pfa, kana no vhudzisa mbudziso kana hai,
uri ni si dzhie ipfi ḽa muṅwe muthu-vho. Ni nga ḓi Ḽi vhala na
u wanulusa uri kana izwi ndi ngoho kana hai. Riṋe tshifhinga
tshoṱhe ri ṱoḓa u dzula na Ngoho, na hune Bivhili ya zwi amba.
Huno uyu muthu a funwaho, onoyo we a vha e ene, o vhudzisa a
tshi ṱoḓa u ḓivha u itela mbambedzo u bva kha Bivhili arali izwi
zwo ralo kana hai.
53 Zwino, ri wana hezwi kha…Arali ndi nazwo. Heyi Bivhili
ya kale i tsini na u kherukana, hafha, uri ndo—ndo no vha nayo
zwino lwa miṅwaha yo vhalaho. Arali ndi tshi nga kona u vhona
arali ndo i wana ngomu hafha, ndi elekanya uri khamusi…
Muthethe muthihi fhedzi, mukomana, arali ndi—ndi—ndi ndi na
ngoho ya uri izwo ndi…Kha ri vhone, i ḓa nga murahu ha
Timotheo, Tito, na Vhaheberu. Ri hafha, iina, ndo i wana. Ndi
a ni livhuwa. Petro ya u Thoma 3, ndima ya vhu3 ya Petro ya u
Thoma. Ndima ya vhu3, huno kha ri thome nga—nga ndimana
ya vhu18.

Ngauri naKristo o vhuya a tambulela zwivhi, o lugaho
kha vha songo lugaho, uri a kone u ri ḓisa ha Mudzimu,
o vhulawa lwa ṋama, fhedzi a hanyiswa nga Muya: (a
hanyiswa nga Muya)
Ane ngazwo O ya a funza kha mimuya i re dzhele;
Ine nga tshiṅwe tshifhinga yo vha ya u sa thetshelesa,

musi u sa fhelambilu haMudzimuho lindelamaḓuvhani
a Noaxe,musi gungwa ḽi tshi khou lugiswa, he khaḽo vha
si gathi, vhane vha vha, mimuya ya malo vha tshidzwa
nga maḓi.

54 Zwino vulani kha Mishumo 2, Mishumo 2, huno ri ḓo dzhia
ndi—ndimana ya vhu30, u thoma kha Mishumo 2, huno uyu ndi
Muapostola Petro na ene a no khou amba. Mishumo, ndima ya
vhu2, huno ndi—ndimana ya vhu30 ye nda i ṅwala hafha fhasi.

Hune…Zwenezwo nga u vha muporofita, na u ḓivha
uri Mudzimu o ana ngamuano khae, uri nga hamitshelo
ya khundu dzawe, u ya nga ṋama, u ḓo vusa Kristo uri
a dzule kha khuluṋoni yawe;
O vhona hezwi phanḓa ha musi a tshi amba nga

mvuwo ya Kristo, uri muya wawe wo vha u so ngo siiwa
heleni, na ṋama Yawe a yo ngo vhona u sina (muvhili wa
Kristo).

55 Muya wawe wo tsela heleni nahone wa rera kha mimuya,
kana mimuya ye ya si rembuluwe kha u sa fhela mbilu
maḓuvhani a Noaxe. Muya wawe wo tsa ngomu vhudzulavhafu
huno A rerela mimuya, huno a vuwa nga ḓuvha ḽa vhuraru. Izwo
ndi zwa Luṅwalo, Ngoho.
140. Zwino, naa vhasidzana tshipofu vhaṱanu vho xela?
56 Ndi a humbulela uri vha khou vhudzisa mbudziso, “zwipofu
zwiṱanu,” vho ṱalifhaho vhaṱanu na vhaṱanu vhamatsilu. Zwino,
arali no vha ni na riṋe kha pfunzo dza u fhedzisela kha
Nzumbululo, ni wanulusa henefho uri avho vhasidzana, vhone—
vhone zwipofu zwiṱanu a zwo ngo xela; fhedzi a zwo ngo
tendelwa u ya kha Tshilalelo tshaMunyanya, fhedzi vho tambula
mutovholo nahone vha vhulaiwa, huno vha vuwa hafhu nga
mvuwo ya muṅwe na muṅwe maḓuvhani a u fhedza. Avho ndi
vhathu vhe A fhandekanya nngu kha dzimbudzi, ni a vhona, vho
ima phanḓa ha Khaṱhulo.
57 Inwi ni ri, “Zwo luga, Mukomana Branham, naa a ri imi,
Tshivhidzo?”Hai, muṋewanga! A ri imi phanḓa haKhaṱhulo.
58 Zwino ro ima phanḓa ha khaṱhulo, Mudzimu vhea zwivhi
zwashu kha Kristo, huno riṋe…“Ane a pfa Ipfi Ḽanga” Yohane
Mukhethwa 5:24 “huno a tenda kha Uyo we a Nthuma u na
Vhutshilo Vhu Sa Fheli, huno a nga si dzhene Khaṱhuloni
fhedzi o fhira u bva lufuni u ya kha Vhutshilo.” A hu tshe na
khaṱhulo ya Tshivhidzo. Tsho hwaliwa kha U Takulelwa Nṱha,
huno zwa ḓa murahu u khunyelela khaṱhulo kha vhathu vhe
vha sa ṱanganedze Muya Mukhethwa. Naa Paulo ha ri tsivhudzi
uri muṅwe washu a si—si ise mulandi khothe, kha muhaṱuli a
songo lugaho, musi, “a ni zwi ḓivhi uri Vhakhethwa vha ḓo
haṱula ḽifhasi?” Ri ḓo dzula na Kristo huno ra haṱula dzikhosi na
vhotshifhe, huno ra haṱula avha vhathu vhe ra vha rerela nahone
ra vha vhudza nga ha ndovhedzo ya Muya Mukhethwa huno vha
hana u Ḽi ṱanganedza. Elekanyani nga hazwo!
59 Hai, a vho ngo xela, fhedzi na khathihi vha nga si vhe kha
Muselwa. Vho ḓa nga mvuwo ya vhuvhili, fhedzi na khathihi vha
sa vhe kha Muselwa, huno vha haṱulwa zwi tshi tevhedza nḓila
ye vha fara Tshedza tshe vha ṱanganedza. Zwino, itsho tshipiḓa
tshi ḓo vha kha Kristo. A vho ngo xela, nangwe.
141. Mukomana Branham, kha Vhakorinta ya u Thoma,

Vhakorinta, ndima ya vhu14, ndimana ya vhu34 na ya

vhu35, i ri, “Irani vhasadzi vhaṋu vha fhumule zwivhidzoni
ngauri a zwo ngo tendelwa khavho u amba.” 35, “Ngauri
zwi a shonisa vhasadzi vha tshi amba tshivhidzoni.” Zwino,
arali musadzi a na mavhudzi mapfufhi a tshi amba—a
tshi amba nga dzindimi zwivhidzoni—kha zwivhidzo, kha
tshivhidzo, naa ndi Muya wa—wa Muya Mukhethwa une
wa amba nga khae kana naa ndi muya muvhi?

60 Zwino, ni…Huno iyi ndi mbudziso i konḓaho vhukuma,
nahone ndi nga tou kona u fhindula lwa khwinesa lune nda ḓivha
uri hani, ni a vhona. Zwino, ndo vha ndi sa koni u haṱula, ngauri
ndo vha ndi songo rumelwa u haṱula. Fhedzi ndi elekanya uri
hu na zwifhinga zwinzhi…Ndi na iṅwe mbudziso fhasi hafha
huṅwe fhethu ine ya tshimbilelana na izwo. Fhedzi arali muthu
a tshi khou amba nga dzindimi, vho ḓoliswa nga Mudzimu. Ni a
vhona? Vha nga ḓi vha vhe nnḓa ha nzudzanyo, izwo zwi nga ḓi
vha ngoho, huno vha nga ḓi vha vha tshi khou ita tshiṅwe tshithu
tsho khakheaho, fhedzi ndo vha ndi si nga ṱoḓi u amba uri ho
vha hu si Muya Mukhethwa, ngauri ndo vha ndi sa ḓo ḓivha. Ni
a vhona?
61 Huno zwino hu na zwifhinga zwinzhi zwine hezwi…zwine
vhathu vha haṱulana nga nḓila i si yone. Huno ndi zwithu zwivhi
zwine zwa tea u itwa. Inwi ni ri, “Mulandu, u na mavhudzi
mapfufhi, o ambara rokho yawe pfufhi nga maanḓesa, uyo—
uyo—uyo a si Muya Mukhethwa khae.” Ni songo ita hezwo! Ni
songo zwi ita izwo, izwo a zwo ngo luga. A ni ḓivhi tshi rembiluni
ya uyo musadzi. A ni ḓivhi tshithu nga hazwo. Ni a ḓivha uri
Muya Mukhethwa u ḓo mu ita uri a ḓifare lwa khwinenyana,
zwino, izwo zwi nga vha zwi ngoho. Fhedzi ndi ḓo ni vhudza,
vhunga inwi na nṋe, nda tendela Mudzimu u haṱula izwo, huno
nṋe na inwi ri tou rabelela uyo muthu uri Mudzimu u ḓo vha
sumbedza Tshedza.
62 Hafha tshiṅwe tshifhinga tsho fhiraho munna o ṱangana na
nṋe ngeno nnḓa, nga thungo. Huno ndo vha ndi na mulidzi we
a vha a na tshiṱuku, tshipfufhi, tshikete tshiṱuku, huno tsho
vha tshi sa athu vha kokotolo, ndi a humbulela, u luga. Huno
mufumakadzi o vha e na mavhudzi mapfufhi, nahone o vha a
tshi tou vha lushie nga iyi Nḓila, huno o vha a tshi khou lidza
piano. Hunomunna a ṱangana na nṋe ngei nnḓa huno a tshi khou
tou nkwashekanya nda bva zwipiḓa, a ri, “Huno ni mureri wa
pentekoste, huno na litsha uyo musadzi a dzula henefho nṱha!
Ayo mavhudzi mapfufhi!” Huno u tou bvela phanḓa sa tshiṅwe
na tshiṅwe.
63 “Zwo luga,” nda ri, “Ndi elekanya uri musadzi u na muya
wavhuḓi khae. Zwa vhukuma a thi tendelani nae, ni a ḓivha,
tshipiḓa tsha tshikete nṱha hafha, umetsha huno fana.”
64 Tshiṅwe tshatsho tshi fhasi hafha huno luṅwe lushaka nṱha
hafha, ndi hemmbe vhunga vha tshi ambara. Huno ngauralo ndi

tshi sekene nahone tshi sumbedza iyo nguvho ya nga ngomu ine
vha vha nayo u mona henefho. A thi elekanyi uri—uri izwo zwi
tea u itwa. A—a thi zwi takaleli hezwo, zwa vhukuma a thi ralo.
Ndi—ndi nga si kone…Vha—vha nga ḓi tou vha vho ḓalaho
Muya sa nnyi na nnyi-vho, a thi ḓivhi; Mudzimu u a zwi ḓivha
hezwo. Fhedzi ndo vha ndi si nga haṱuli uyo musadzi huno nda
ri o vha a tshi khou ya vhudzulavhafu, nga u vhona.
65 Uyu muthu muthihi o vha e na tshivhidzoni tshawe
mufumakadzi we a vha e namavhudzi malapfu nahone o ambara
rokho ndapfu, huno o vha e na mbiti dzo eḓanaho u lwa na saha,
u tou vha wa tshiṱuhu nga hune a nga vha. Zwino, mavhudzi
malapfu na zwikete zwilapfu a zwi ni i si Ṱaḓulu. Hai, muṋe
wanga! Ndi Muya u re kha inwi u ni isa Ṱaḓulu. Fhedzi arali
inwi sa Mukriste…
66 Zwenezwo ni tea u elelwa izwo zwifhinga zwinzhi vhafunzi
a vha ambi izwo zwithu huno vhathu vha sokou bvela phanḓa,
elekanyana uri zwo luga. Fhedzi mufunzi zwa vhukuma u tea u
dzhena ngomu ha hezwo. Huno—huno—huno zwenezwo khaladzi
dza tshivhidzo, idzo khaladzi dzi re kha mvumbo dzo imaho,
vho ambara zwiambaro zwavho zwavhuḓi, vha tea u vha tsumbo
vhulenda, huno—huno vhomme na u vha khaladzi.
67 Huno ndi elekanya uri musadzi muṅwe na muṅwe a re mme
nga nḓila ya u ofha Mudzimu na khaladzi u tea u ya kha
muthu o raloho, huno nga vhulenda ha Muya, vha tou dzula
fhasi huno vha amba na uyo mufumakadzi. Huno arali a wa ha
Mudzimu, Muya Mukhethwa u ḓo pfesesa izwo zwithu, nahone
u ḓo ḓilulamisa ene muṋe. Fhedzi musi ni tshi mu haṱula nga u
ṱavhanya vhukuma huno na mu pandela, ni nga ḓi vhaisa ulwo
lushie luṱuku, lwo bebwaho. Ni a vhona? Ngauralo ndo—ndo vha
ndi si nga haṱuli uyo muthu.
68 Zwino, muthu a tshi khou amba nga dzindimi.
69 Zwino, ndi—ndi tea u amba tshiṅwe tshithu hafha tshine tshi
nga vha tshisili zwiṱuku, huno arali ni sa tendelani na nṋe, izwo
zwo luga. Inwi ni a vhona, ri haṱula izwi zwithu nga nḓila i si
yone zwifhinga zwinzhi nga maanḓa. Kha ri lingedze u elekanya
nga ha nnyi na nnyi a no lingedza u ita zwi re zwone. Kha ri
bvisele khagala zwine ra kona khavho. Oo, vha khou lingedza. A
ri ḓivhi mbilu dzavho, nnḓani ha musi ni na vhuṱalukanyi. Huno
arali vha tshi khou khakha, zwenezwo arali ni na…Bivhili yo
ri, “Arali mukomana a kundwa kha vhukhakhi, irani avho vha
re vha tshimuya vha ye kha uyo mukomana kha muya wa u
ḓiṱukufhadza, ni tshi ḓihumbulela ni sa ḓo lingwa, huno ni vhone
arali ni sa koni u pfumedzana uyo muthu, ni a vhona, murahu
khaMudzimu.”Ni songo ri a vha namuyawone, ngauri…
70 Thetshelesani, zwino ndi khou yo amba tshiṅwe tshithu
tshine tsha khou yo ni karusa lwa tshifhinganyana, ngauralo
itonu dzula ni dzike lwa muniti. Muya Mukhethwa u nga kona

u amba nga muhoi. Kokotolo! Ndo zwi vhona zwi tshi itwa,
huno ndi nga ni sumbedza nga Maṅwalo uri izwo ndi zwone.
Ndi nga ni sumbedza nga Maṅwalo uri maanḓa a madimoni
a dzhia iyo mimuya huno a i shumisa, ngoho, vha dzhia izwo
zwifhiwa huno vha zwi shumisa. Ndo ima zwavhuḓi…huno nda
vhona vhodiabolo vha tshi amba nga dzindimi nahone vha dzi
ṱalutshedza. Huno ndo no vhona vhadziatshimbevha vha tshi
dzhia Muya Mukhethwa wa vhukuma nahone vha amba nawo.
Ndi ngazwo ni sa koni u amba uri u amba nga dzindimi ndi hone
vhuṱanzi hu hoṱhe haMuyaMukhethwa.

71 Zwino, tshiṅwe tshifhinga tsho fhiraho musi ndi tshi
thoma u ḓiswa kha Pentekoste, ndo ya ngei Mishawaka
kha thaberenakeḽe ya Mukomana Rowe. Vho vha vhe na
khuvhangano, ho vha hu vhathu vha Dzina ḽa Yesu. Zwino, a
tho ngo tendelana na vhathu vha Dzina ḽa Yesu. Vho…hu si—
hu si…Ndi vhakomana vhanga, fhedzi tshi itisaho uri ndi…

72 Vha lovhedza nga u vha na kutshilele kuswa, nga Dzina ḽa
Yesu Kristo; a thi tendi izwo. A thi tendi uri maḓi a ni tshidza
kha tshivhi. Ndi tenda uri ndi Malofha a Yesu Kristo u yo vha na
kutshilele kuswa. Fhedzi vhathu vha Vhuthihi vha lovhedza kha
u vha na kutshilele kuswa. Dzina ḽa Yesu, ḽo tou “Lovhedzwa nga
Dzina ḽa Yesu, huno izwo vho tshidzwa, ngauri o ri ‘Shandukani,
huno ni lovhedzwe nga Dzina ḽa Yesu Kristo u itela khangwelo
ya zwivhi zwaṋu.’”

73 Fhedzi hu ḓa mini u thoma? Tshanduko, vhuṱungu ha u ofha
Mudzimu ha zwivhi zwaṋu, zwenezwo bvelani kule. Zwenezwo
lovhedzwani nga Dzina ḽa Yesu Kristo, zwo luga. No ita zwoṱhe
hezwi u itela khangwelo ya zwivhi.

74 Zwino, huno ngomu henefho, ho vha hu na vhathu vha
zwigidi zwo vhalaho. Nga ayo maḓuvha vho vha vhe na
phandekanyo ngei Devhula fhano, kana ngei Tshipembe, huno
vho ḓo tea u vha na hafha nṱha ngauri vhakomana vhanzhi vha
makhaḽadi vho vha vha tshi khou ḓa kha iyi khuvhangano. Ho
vha hu P.A. ya W. na yone P.A. ya G…J.C. phanḓa ha musi hu
tshi bvelela. Huno vho vha vhe ngei Mishawaka, makhaḽadi na
vhatshena, vhoṱhe nga tshavho, a vho ngo kona u vha nazwo ngei
Tshipembe nga itsho tshifhinga. Zwo ralo, nda vhona vhanna
vhavhili vhatshena vho dzula kha tshidulo. A thi athu u pfa
tshiṅwe tshithu tsha heyi milaedza vhutshiloni hanga. Huno
henefho avho vhanna vha ḓo takuwa huno muṅwe a amba nga
dzindimi huno muṅwe a ṋea ṱhalutshedzo, huno nda vhudza
vhathu henefhomuṱanganoni zwe zwa vha zwo khakhea khavho,
nda vhudza vhathu zwe vha ita. Zwenezwo uyu muṅwe o vha
a tshi ḓo amba huno uyo muṅwe a ṱalutshedza. Nda elekanya,
“Nṋenṋe, ndo tsela ngeno vhukati ha vharuṅwa.” Na kHathihi a
thi athu pfa nga ha tshithu tsho raloho!

75 Vhusiku hoṱhe, tsimuni ya mavhele, nda rabela. Ngauri u
bva ndi lushie luṱuku, ndo tenda uri zwifhiwa na mbidzo a zwi
na tshanduko, tshifhinga tshoṱhe ndo kona u vhona mabono.
Huno nga matsheloni a tevhelaho vha nkhumbela u amba, huno
nda ita. Nnḓa ho vha hu na vhathu vhanzhi vhe vha ḓa kha
nṋe huno vha nthamba miṱanganoni yavho, naho zwo ralo ndo
vha ndiMubaphuthisi waVhurumiwa.Ngauralo nda—nda sokou
bvela phanḓa huno nda zwi litsha zwa tshimbila nga u ralo. Nga
murahu ha tshifhinganyana ndo vha ndi na u swela mbilu u fara
avha vhanna vhavhili vha vharuṅwa. A thi athu pfa tshiṅwe…
76 Vho vha vha tshi ḓo vha vha tshena u mona na mulomo,
huno vha takuwa nahone vha amba nga dzindimi. Huno muṅwe
a ima henefho nṱha huno a ri, “A RALO MA AMBA MURENA,
‘Jones nga hafha, o ita tshiṅwe tshithu, ḓuvha ḽa murahu ha
mulovha. Musi ni tshi tshimbila u mona na nnḓu no dzhia bugu
ya tshikwamani ine ya vha ya uyu munna, uyu munna o xelaho
nga hangeno.’ A RALO MA AMBA MURENA, ‘Ḽi humisele
murahu!’”
77 “Mudzimu, nkhathutshele, khezwi afha.”
78 Ni a vhona, ngoho, itanu amba zwi no nga hezwo, vhudzani
vhathu uri vha bve, nda elekanya, “Yawee, nṋe-nṋe, naa izwo
a si zwavhuḓi!” Ngauralo, zwenezwo nda elekanya, “Uyu ndi
Mudzimu!”
79 Zwo luga, zwenezwo nda ya kha muṅwe wa avho vhanna,
huno musi ndi tshi khou amba nae, nda rabela, “Mudzimu o
ntendela u vha na hezwo, tshiṅwe na tshiṅwe tshine Tsha vha
tshone.” A tho ngo ḓivha uri ndi nga Ḽi vhidza mini, mabono, a
tho ngo ḓivha uri ndi nga Ḽi vhidza mini. Huno musi uyo munna
a tshi ḓa phanḓa hanga, huno nda fara tshenzhemo yawe, nda
dzulela u amba nae u swika ndi tshi fara muya wawe, u tou
fana na zwemusadzi a ita ngei…Yesu o ita, musadzi tshisimani.
O dzulela u amba u swika ndi tshi fara muya wawe. Huno o
vha e Mukriste, mukhethwa wa vhukuma, wa vhukumakuma wa
Mudzimu.Nda elekanya, “Dzina ḽaMurena kha ḽi rendiwe!”
80 Nda ṱangana—nda ṱangana na munna a tevhelaho a tshi ḓa u
mona na khuḓa, nga murahu ha hafu ya awara, huno nda amba
nae. Huno arali ndo vhuya nda amba na mudziatshimbevha,
o vha a muṅwe wavho. Mufumakadzi wawe o vha e na ṱhoho
ntswu, huno o vha a tshi khou tshila na buḽond nahone e na
vhana vhavhili ngae; huno naho zwo ralo a tshi khou amba nga
Muya wonoyo muthihi we uyu munna a vha a tshi khou amba
ngawo, huno a tshi ṋea ṱhalutshedzo i fanaho, yone kokotolo.
Zwenezwo nda ḓivha.
81 Phanḓa ha u shanduka hanga, ndo vha na tshenzhemo nga
tshiṅwe tshifhinga ndi tshi ya gammbani nga Maindia. Ndi
vhatshini vha diabolo. Dzhia ṋowa huno vha i pomba u mona
navho, huno vha ita mutshino wa mavhele, nahone vha amba

nga dzindimi nahone vha dzi ṱalutshedza, huno ni ambe kokotolo
ngoho zwo dzulaho vhukati ha vhathu. Huno nda vhona muloi
a tshi dzhia yone—yone penisela huno a i vhea fhasi, huno a
vhona iyo penisela i tshi takuwa nahone ya ṅwala nga ndimi
dzi sa ḓihwi, huno ya zwi ṱalutshedza nahone a vhudza vhathu
kokotolo zwe zwa vha zwi tshi khou bvelela nnḓa nga kha
henefho. Muṱanganoni wa muya!
82 Ngauralo nda ri, ni a vhona, “Ndi vhukati ha vhodiabolo,”
huno nda sia tshithu tshoṱhe u bvela phanḓa.
83 Ngauralo ḽiṅwe ḓuvha nṱha ngei Green’s Mill, ndo vha ndi
henengei nṱha ndi tshi khou rabela bakoni ḽanga, hu si u itela
hezwo, huno nda bva nahone nda vhea Bivhili yanga fhasi.
Nda…Ho vha hu swiswi bakoni huno ndo ṱoḓa tshedza tsha
ḓuvha, huno ho vha hu masiari, huno nda bva nahone nda
vhea Bivhili yanga fhasi. Ndo vha ndi tshi khou ya u vhala lwa
tshikhalanyana, nnḓa kha danda ḽe ḽa vha ḽi fhasi ha tshikwara.
Huno nda sokou vheya Bivhili fhasi, nahone nda thoma u
vhala. Huno muya wa vhudzula, nahone wa U vhudzulela kha
Vhahevheru ndima ya vhu6. Nda elekanya, “Khamusi Murena u
ṱoḓa ndi tshi vhala izwo.” Nda zwi vhala.
84 “Riṋe vhe ra vhuya ra vhonetshelwa, ro itwa vha re na
mukovhe kha Muya Mukhethwa, ri tshi vhona uri ro wa…
u ḓivusuludza riṋe vhaṋe hafhu kha thembuluwo. Mvula i
bveledza…ḽifhasi ḽi bveledza mitshelo huno mvula yo rumelwa
u zwi sheledza, na mipfa na tsheṋe zwi re tsini na u landulwa,
zwine magumo azwo ndi u fhiswa.” Tshiṅwe tshithu tshi kha iyo
nzudzanyo.
85 Zwo luga, ndo zwi vhala huno nda elekanya, “Zwo ralo,
rendani Murena.” Nda rembulutshela kha muṅwe, nda elekanya,
“Zwo luga, ndi ḓo tou vhala huṅwe fhethu nga hafha huṅwe
fhethu-vho.” Nda i vheya fhasi nga u ralo, nda phumula maṱo
anga, muya wa i vhudzula murahu kha Vhahevheru 6 hafhu.
Zwo luga, hezwo zwo itea luraru kana luṋa, lunzhi lu no swika
luraru, naho zwo ralo. Nda elekanya, “A thi vhoni tshithu tsho
khakheaho kha izwo. Ndimini tshi re ngomu henefho?”
86 Ntendeleni, ni nga kona…No zwi vhala zwifhinga zwinzhi,
Vhahevheru 6, “Mipfa na tsheṋe. Mvula i na kanzhi kha ḽifhasi
u ḽi sheledza, u ḽi nela, ni a vhona, u itela mutshelo waḽo. Fhedzi
mipfa na tsheṋe zwi re tsini na u laṱwa, zwine magumo azwo ndi
u fhiswa, u kuvhanganywa na u fhiswa.”
87 Ndo vha ndi si nga wani tshithu kha hezwo. Nda elekanya,
“Zwo luga, mipfa na mitshetshete zwi khou yo fhiswa, Mudzimu
u dzhia Goroi Yawe a i isa ḓuluni, izwo zwi a ḽi ladza. Ngauralo
a thi vhoni tshithu nga ha hezwo.”
88 Ndo vha ndo dzula henefho, ndo vha ndi tshi khou sedza
nnḓa nga u ralo, huno bono ḽa ḓa phanḓa hanga. Huno nda vhona
shango ḽi tshi khou rembuluwa nga hei nḓila, huno ho vha ho

limiwa ho lugela u ṱavhiwa. Huno munna o ambaraho khanzu
tshena, ṱhoho yo kotama fhasi ngomu ha saga ya maluvha, kana
saga ḽa mbeu, kha ndi ralo, o vha a tshi khou tshimbila. Huno
a thi ḓivhi uri kana muṅwe wa vhoinwi u elelwa sisteme ya
kale ya khasho, nga nḓila ine na…ndo vhona baba vha tshi
zwi ita. U zwala na zwnaḓa zwawe nga u rali, huno i tou wela
mavuni, mbeu nga u ralo. Zwo luga, hoyu munna o vha a tshi
khou posa mbeu nga u ralo. Huno musi a tshi tou bvela phanḓa,
nṱhamurahu hawe ha bvelela gorou i tshi takuwa.
89 Zwo luga, nga u ṱavhanya musi a tshi tou mona na govho
ḽa ḽifhasi, Ndo vhona tshiṅwe tshithu tshitswu tshi tshi bvelela,
vhunga ṅwedzi mutswu. Huno nda sedza, huno a sendela tsini,
ho vha hu mu—munna, mutswu o khwaṱhaho, o ambara ntswu.
O vha a tshi khou dodoma, a tshi vhonala sa hezwi. Huno o vha
a na saga ḽa mbeu, fhedzi, henefho, o vha a na tsheṋe. Huno o
vha a tshi khou i zwala vhukati ha iyi goroi nga u ralo, a tshi
khou i posa nga iṅwe nḓila na iṅwe. Huno murahu hawe hu ḓa
dzitsheṋe, mipfa, tsheṋe, na tshiṅwe na tshiṅwe.
90 Zwo ralo, nda elekanya, “Izwo zwi a shonisa uyo munna a
tshi ita tshithu tsho raloho.” Kha bono, ndo vha ndi sa khou
elekanya nga haḽo uri ḽi ḽa Luṅwalo, ni a vhona. Huno nda ri,
“Uyo munna u khou zwala dzitsheṋe tsimuni ya iyo goroi ya
muthu.”
91 Zwenezwo ha thoma u fhisa vhukuma. Goroi ṱhukhu yo
kotamisa ṱhoho yayo nahone i tshi khou ri “huh, huh, huh”
nga u ralo, i tshi khou tou ṱulutshelwa uyu mufemo. Tsheṋe
ṱhukhu yo vha yo kotamisa ṱhoho yayo, “huh, huh, huh,” yo vha
a tshi khou ṱulutshelwa maḓi, na yone-vho. Muṅwe na muṅwe o
rabelela mvula.
92 Nga murahu hazwo…Ḽone gole ḽihulu ḽi tshi ḓa huno ya
tou na hoṱhe fhasi, huno musi yo ita, mvula ya rwa ḽifhasi.
Huno goroi ṱhukhu ya thoma u fhufha nṱha na fhasi, i tshi
khou huwelela, “Haḽeḽuya! Rendani Murena! Haḽeḽuya! Rendani
Murena!” Huno tsheṋe ṱhukhu dzi tshi khou tzhema, “Rendani
Murena,” zwa onyoloswa nṱha, vhutshilo vhu ḓa kha tsheṋe u tou
fana na goroi.
93 Huno zwenezwo Luṅwalo lu a ḓa, “Mvula i nela vho lugaho
na vha songo lugaho.”Henefho nda zwi fara. Ni a vhona?
94 Izwi, arali muthu o dzula tshivhidzoni, muya u nga wela kha
uyomuthu, huno naho zwo ralo ni a ḓivha uri vho khakha nahone
a vha tshili lushaka lwo teaho lwa vhutshilo, ṱhogomelani zwine
na amba nga ha uyo muya, hu nga ḓi vha Muya Mukhethwa. Ni
songo haṱulamu—muya ngamuthu.Muthu a nga ḓi vha o khakha
fhedzi, zwino, naa Bivhili a i ri, “Mvula i nela vho lugaho na vha
songo lugaho”? Naa Yesu ho ngo ri, musi masimu a tshi ṱavhiwa,
“I ri ni zwi aluwe zwoṱhe, mifhunga na goroi, zwo ṱangana.
Ni songo lingedza u kokodza mifhunga. Ni songo lingedza u

i haṱula, na tou i litsha i aluwe yoṱhe. Huno nga iḽo ḓuvha
vharuṅwa vha ḓo rumelwa nnḓa huno vha dzhia mifhunga yoṱhe
huno vha i fhisa, huno Goroi i ḓo kuvhanganyelwa ḓuluni”?
Fhedzi nga mitshelo yavho ri a vha ḓivha. Ni nga zwi ḓivha
mbiluni yaṋu. Dzulelani u lingedza u shuma na uyomuthu.
95 Ni songo amba uri uyu musadzi, arali o ambara lwa vhuaḓa
kana…Naa zwi vhalea hani? “Kha ri ri Muya Mukhethwa u ḓo
dalela…” Kha ri vhone. Hai, ndi na i si yone hafha, nga iṅwe
nḓila. Oo, khezwi afha, ee.

Vhasadzi vha tshi khou amba nga dzindimi. Zwino, arali
musadzi a na mavhudzi mapfufhi a tshi amba nga dzindimi
tshivhidzoni, ndi Muya (kha ri vhone), ndi Muya wa Muya
Mukhethwa une wa amba nga khae kana ndi muya wo
khakheaho?

96 Ni a vhona, ndo vha ndi si nga ambi tshithu. Huno arali no
elekanya uri musadzi o vha a songo luga kokotolo nga u vha na
mavhudzi mapfufhi…(ndi a tenda uri iyo yo vha i ṱhoho)…
iina, “mavhudzi mapfufhi,” mulandu inwi ni sa ralo, mukomana,
arali ni munna o malaho huno uyu ndi musadzi o maliwaho, ndi
ngani—ndi ngani ni sa dzhii mufumakadzi waṋu kana na wana
mufumakadzi waṋu uri a ambe nga u dzika na uyumufumakadzi
muṱuku? Kha ri tende uri u na Muya Mukhethwa. Arali a kha
tshino tshivhidzo, ndi—ndi khou ya u tenda uri u nawo. Huno
zwenezwo, itonu ri, khamusi ndi ene…
97 Naa no zwi ḓivha, luthihi nga murahu ha tshifhinganyana, ri
nga ḓi ṱola huno ra wanulusa uri ri nga vha na tshiṅwe tshithu
tshiṱuku tsho khakheaho, na riṋe-vho. Ni a ḓivha, uri—uri—izwo
zwi nga zwo luga, ni a ḓivha. Ngauralo muṅwe muthu a nga ḓi
tea u ri vhudza tshiṅwe tshithu. Zwifhinga zwinzhi vhathu vho
mmbudza zwithu zwinzhi zwo khakheaho, zwauri ndo vha ndi
tshi khou khakha, ndi a zwi takalela.
98 Fhedzi zwino kha ri ambe uri…kha ri tende uri tshiṅwe na
tshiṅwe tshine tsha vha tshone, kha ri tende hezwi, arali musadzi
a si Mukriste kokotolo, arali a tshi khou tou ambara, Mudzimu
u ḓo mu haṱulela zwenezwo. Izwo ndi zwone. Fhedzi…Huno
arali o ambara vhuaḓa, na zwithu zwine a khou ita a zwo ngo
luga, Mudzimu u ḓo zwi londa izwo. Fhedzi kha ri tende uri uyo
Muya u re kha uyo musadzi ndi Muya Mukhethwa. Ni a vhona,
ngauri a ri ḓivhi.
99 Zwino, arali ṱhalutshedzo ya izwo “muya mukhethwa” i tshi
ṋea tshiṅwe tshithu, samba kha Kristo…“A hu na muthu a
ambaho nga Muya ane a vhidza uri Kristo o seṅwa.” Arali uyo
musadzi a tshi khou amba nga dzindimi huno ṱhalutshedzo i
ḓa ya uri “Kristo o seṅwa,” zwenezwo ni a ḓivha uri uyo ndi
muya muvhi kha musadzi. Fhedzi tenda hu tshi kha ḓi vha
phaṱhutshedzo na u khwaṱhisa Kristo, zwenezwo tendani uyo
Muya. Ni a vhona? Amen. Ndi fhulufhela uri izwo a zwi ḓaḓisi.

Ndi a fulufhela uri izwo zwi ṋea tshedza tshiṱuku khatsho, naho
zwo ralo.

142. Doiteronomio, ndima ya vhu23, ndimana ya vhu2, naa a i
funzi uri muthu ane a ḓa nga nnḓa ha mbingano a nga si
tshidzwe? I amba uri “Mudzimu u ḓo dalela vhutshinyi ha
vhabebi kha vhana khamurafho wa vhuraru na wa vhuṋa.”
Ṱalutshedza zwine izwi zwa amba.

100 Zwo luga. Vhupombwe ho vha hu tshithu tsho vhifhaho nga
maanḓa tshifhingani tsha Bivhili u swika arali munna o vha e
na ṅwana nga musadzi we a vha e si mufumakadzi wawe, uyo
ṅwana, vhana vha vhana vhawe, lwa mirafho miṋa, miṅwaha
ya maḓana maṋa na zwiṅwe zwithu, ha ngo kona u dzhena
kha tshivhidzo tsha Murena, ngauri malofha a dzimboho na
dzimbudzi na ṱhoḽana dzo vha dzi songo eḓana u ṱusa tshivhi.
Zwi nga ṱala fhedzi kana zwa putela tshivhi, zwi nga si bvise
tshivhi. Ni a vhona? A zwo ngo kona u pfuka tshivhi, tsho vha
tshi tshi nga putela fhedzi tshivhi. Vhupombwe ndi tshithu tsho
vhifhaho!
101 Musadzi, dzhuwele yavhuḓi, ye Mudzimu a mu ita uri a vhe
mme, o mu themba nga vhumme, uri arali a beba ṅwana u bva
kha muṅwe munna hu si munna wawe, zwenezwo ho vha hu
na samba kha uyo ṅwana, na vhana vhawe, na vhana vhawe,
na vhana vhawe, kha mirafho miraru na miṋa. Na zwifhinga
zwinzhi zwi no nga sa sifiḽisi, na—na vhupofu na zwithu zwo
rwa vhathu. Ee, tsho vha tshi tshithu tshi ofhisaho, tshithu tshi
ofhisaho musadzi a tshi vha na lushie nga nnḓa ha mbingano
khethwa. Zwino, hu si zwenezwo fhedzi, fhedzi tshi kha ḓi vha
tshithu tsho vhifhaho, ngoho ndi tshone, tshifhinga tshoṱhe.

143. Naa Hesekiele 38 na 39 zwi ḓo khunyelela phanḓa ha U
Takulelwa Ṱaḓulu?

102 Zwino arali ni tshi ḓo dzhiela nzhele, Hesekiele 38 na 39
zwi shumana na Gogo na Magogo, ane a vha Russia, shango ḽa
devhula. Zwino, a thi khou ri izwi ndi zwone, fhedzi kha nḓila
yanga ya u zwi funza, uri, zwi a khunyelela nga murahu ha
U Takulelwa Ṱaḓulu, nga murahu ha musi Tshivhidzo tsho no
takulelwa nṱha. Huno Mudzimu u shuma nga Gogo na Magogo
musi vha tshi tsela fhasi phanḓa ha Israele henefho. Huno ndi
elekanya uri izwo zwi ḓo khunyelela ngamurahu haUTakulelwa
Ṱaḓulu. Zwino, izwo a zwi iti nga u ralo, ni a vhona. Fhedzi iyo
i tou vha nḓila yanga ya u zwi funza. Ndi a kholwa uri izwo ndi
zwe vha ṱoḓa u ḓivha, zwemuhumbulowangawa vha u zwone.

144. Murena o ri vhudza nga kha tshiporofito u ṱanziela kha
vhaṅwe zwa zwithu zwe ra zwi pfa na u vhona hafha, u fana
na u vha tsini ha U Ḓa, ndovhedzo nga Dzina, nga Dzina
ḽa Yesu, na zwithu zwo raloho. Ro vhudza hezwi zwithu
kha vhaṅwe vhane vha vhonala sa Vhakriste, fhedzi a vha

vhonali vha tshi tenda. Naa ni elekanya uri hu ḓo bvelelani
kha avho vhathu? Vha ḓo ṱuwa nga u Takulelwa Ṱaḓulu?

103 Zwino, ndo takala uri no zwi amba nga iyo nḓila, “Ni
elekanya mini?” Zwine izwo zwi nga si zwi lugise ngauri ndi
ḓo zwi elekanya. Ndi tenda uri a hu na muthu ane a nga
tshimbila kha Tshedza tsha Mudzimu u swika Mudzimu a tshi
Zwi dzumbulula khae. Huno a thi tendi uri muthu muṅwe
na muṅwe ane…Hezwi zwithu zwoṱhe zwo dzumbamaho zwo
dzumbelwa vhathu, huno a hu na muthu ane a nga zwi vhona
nnḓani ha musi Mudzimu a tshi zwi dzumbulula, nahone ndi a
zwi tenda ngauri khaBivhili zwo dzulela u vha nga yeneyo nḓila.
104 Naa Yesu ho ngo amba zwauri “U na maṱo huno a u koni u
vhona, u na nḓevhe nahone a u pfi”?
105 Huno kha Mateo, ndi a tenda uri ndi ndima ya vhu8 kana
ya vhu12, yo amba zwauri “Naho Yesu o ita maḓembe manzhi
nga maanḓa vhukati havho, nangwe zwo ralo vho kundelwa u
tenda. Ngauri Yesaya o amba, vhuporofita ho amba zwauri ‘Vha
na maṱo huno a vho ngo kona u vhona, na nḓevhe nahone a vho
ngo kona u pfa.’” Ni a vhona?
106 Huno Yesu o ri, “A hu namuthu ane a nga ḓa kha Nṋe nnḓani
ha musi Khotsi Anga vho mu vhidza u thoma, huno vhoṱhe vhe
Khotsi a Nṋea vha ḓo ḓa kha Nṋe.” Izwo zwi a ḽi ladza, ni
a vhona.
107 Zwino, ni na—ni na vhuḓifhinduleli ha u phaḓaladza
Tshedza, a ni na vhuḓifhinduleli khavho ha u ṱanganedza
Tshedza. Ni na vhuḓifhinduleli ha u Tshi isa khavho, fhedzi a
ni na vhuḓifhinduleli ha phindulo yavho. Huno zwenezwo arali
Mudzimu a vha tendela u dzhena, izwo zwi ḓo vha Khae. Arali
vha songo ambara zwiambaro, na zwiṅwe-vho, huno a vha…
Fhedzi vha…Elelwani, a vha koni u Ḽi vhona u swikaMudzimu
a tshi Ḽi dzumbulula khavho.

145. Mukomana Branham, kha Daniele ndima ya vhu11,
ndimana ya vhu31, u funza ha ḓuvha…u ṱusa ha
tshipfumelelo tsha ḓuvha, na maṱudzi ane a ḓisa
vhuthubwa. Naa ni nga ṱalutshedza zwine izwi zwa vha
zwone?

108 Oo, uyu muthu o saina dzina ḽawe kha iyi. Iyo ndi ṱhoho
yanga nga Swondaha i tevhelaho, huno izwo zwi dzhena na—na
Vhege Dza Fusumbe Dza Daniele. Fhedzi…Huno ndi nga amba
hezwi kha inwi, mukomana wanga wa vhuḓi we a saina hezwi
hafha, ine ya vha khonani i funwaho nga maanḓa kha riṋe roṱhe.
Ee, “vhuṱudzi vhune ha ḓisa vhuthubwa,” Yesu, kha Mateo 24,
o amba nga hazwo. Vhuṱudzi (zwi amba tshika) vhune ha ḓisa
vhuthubwa, hone vhuṱudzi ho vha hu Moslem Mosque wa Omar
ye ya fhaṱiwa kha mavu a thembele hune Fhethu Hukhethwa
ha ima.

109 Nga A.D. 96, Tito o dzhena ngomu huno a govhela Yerusaḽema
nahone a fhisa thembele, huno vha fhaṱa yone Mosque ya Omar
(hone vhurereli haMohammedan) henefho khamavu a thembele,
nahone i tshe yo ima u swika ḽino ḓuvha. Huno zwi ḓo ima
henefho u swika Mudzimu a tshi vhuya kha Vhayuda hafhu.
“Huno hone vhuṱunzi (izwo ndi Mosque ya Omar) hune ha ḓisa
vhuthubwa ha Fhethu Hukhethwa,” o ima Fhethu Hukhethwa,
ni a vhona.
110 Yesu o amba nga hazwo, a ri, huno nga u pfufhifhadza,
“(irani uyo ane a vhala).” Ni a vhona? Ngauralo, O ṋea maḓuvha
manzhi u bva nga itsho tshifhinga u swika…nga murahu ha
Mukololo na maḓuvha manzhi nga maanḓa, na zwiṅwe zwinzhi,
zwine ra dzhena khazwo Swondaha i tevhelaho. Huno ndi ḓo
lingedza u, nḓivho yanga ya khwinesa, u ni wanela yone nga
Swondaha i tevhelaho. Fhedzi uvho vhuṱudzi ndi Mosque wa
Omar we a dzhia fhethu ha thembele, uri, “Musi ni tshi vhona
vhuṱudzi vhu no ḓisa vhuthubwa, ho ambiwaho nga ha, nga ha
muporofita Daniele, o ima Fhethu Hukhethwa.” Ni a vhona, ho
ima he thembele ya ima hone (hone Fhethu Hukhethwa), Mosque
wa Omar.

146. Mukomana Branham, naa a ni pfi muṅwe na muṅwe a
no ḓiamba uri ndi ene Mukriste u tea u bvisa zwafumi,
vha badela tshafumi tshavho kha nnḓu ya Murena? Ndi
humbela uri ni ṋee Luṅwalo iyi mbudziso.

111 Zwo luga, arali ni tshi ḓo…Izwo ndi zwone, zwe Bivhili ya
amba kha Maḽeaxi, ndima ya vhu4, “Naa muthu a nga fhura
Mudzimu? Huno ni ri, ‘Ndi gai he’ ra ‘U fhura?’ Kha tshafumi
na miṋikelo. Ḓisani tshafumi tshaṋu tshoṱhe na minikelo nḓuni
ya mbulungelo Yanga, huno ni Ntsumbedze,” u ralo Murena,
“arali Ndi sa ḓo vula mafasiṱere a Ṱaḓulu, huno nda shululela
phaṱhutshedzo ine hu nga si vhe na lufhera lwo eḓanaho u
ṱanganedza.”
112 Iyo ndi khaedu kha muthu muṅwe na muṅwe! Huno arali
ndo vha ndi na tshifhinga fhedzi, huno ndi nga si swike kha
ulu Luṅwalo luṱuku lune nda tama u dzhena khalwo miniti i
no ṱoḓou swika ya fumi i tevhelaho, Ndi ḓo takalela u ni ṋea
vhuṱanzi ha nṋe muṋe ha uri ndo vha ndi na nḓala hani, huno
mme anga na avho vha na nḓala, huno khotsi anga vha tshi
khou lwala, fhedzi nda bvisa tshafumi tshanga u thoma nda tshi
ṋetshedza Mudzimu, nahone ni tea u vhona zwe zwa iteya. A thi
athu vhuya nda vhona vhutshiloni hanga, uri munna muṅwe na
muṅwe kana musadzi, uri arali na ita doḽara nthihi fhedzi nga
vhege, u ḓo ḓisa sente dza fumi dza iyo tshelede huno a dzi vhea
ngomu nḓuni yaṋu yambulungelo, kana kereke hune na ḓa, arali
Mudzimu a sa fhaṱutshedze izwo ni mmbidze muhoi. Ee, muṋe
wanga. Iyo ndi khaedu kha nnyi na nnyi. Huno Mukriste muṅwe
na muṅwe…Izwo zwi ya kha iyi iṅwe mbudziso. Mukriste

muṅwe na muṅwe u tea u badela tshafumi! Ndi zwone. Zwi
tea u itwa.

Zwo luga, zwino:
147. Arali muthu kana vhathu vha tshi amba nga ndimi dzi sa

ḓivheyi kha muungo u fanaho wa ipfi tshifhinga tshoṱhe,
tshithu tshithihi, fhedzi ṱhalutshedzo yo fhambana nga
muṱalutshedzi tshifhinga tshoṱhe, naa uyo u ḓo vha Muya
Mukhethwa?
Zwino i ri ni ndi vhalele izwo hafhu.
Aralimuthu kana vhathu vha tshi amba nga dzindimi dzi sa
ḓivheyi kha muungo u fanaho wa ipfi (nga maṅwe maipfi,
u tou amba tshithu tshithihi u nga tshikeneṅene maipfi u
mona na u mona) tshifhinga tshoṱhe, huno tshithu tshithihi
tshifhinga tshoṱhe, fhedzi ṱhalutshedzo nga muṱalutshedzi
yo fhambana tshifhinga tshoṱhe, naa uyu u ḓo vha Muya
Mukhethwa?

113 Zwino, kheyi yo khwaṱhaho, fhedzi i ri ni ndi vhonetshele
tshedza tshiṱuku kha izwi arali ndi tshi kona. Huno ndi na
vhuṱanzi uri ni ḓo pfesesa uri hoyu u tou vha Mukomana
Branham a no khou lingedza u ita zwa khwinesa zwanga, fhedzi
i ri ni ndi tou ṋea iyi tshenzhemo yanga ya u shumana na zwithu
zwa muya. Huno ndi a livhuwa fhulufhelo ḽaṋu ḽa u vhudzisa
nṋe dzimbudziso nga heyi nḓila. Arali ni si na vhufulufhelo kha
nṋe, no vha ni si nga humbeli tshiṅwe tsho raloho. Ndi tenda uri
Mukriste a nga vhudzise dzimbudziso u itela khani, ndi tenda uri
u khou lingedza u wana zwine zwa vha Ngoho. Ni a vhona? Huno
ndi ḓo fhindula, huno arali…Huno ndi ḓo zwi fhindula, huno
arali ndo ḓiita uri ndi pfale “ndi nḓivho yanga ya khwinesa,”
huno zwenezwo arali uyomuya u re kha inwi u tshi sinyuwa, izwo
zwi sumbedza uri a si Muya Mukhethwa ngomu henefho. Ni a
vhona? Ngauralo zwenezwo Muya Mukhethwa u nga si sinyuwe,
u ḓo khakhululwa tshifhinga tshiṅwe na tshiṅwe nga Ipfi, huno
wa ima u khakhululwa.
114 Zwino i ri ni ndi ambe izwi, zwauri ndi…Kha iyi tsumbo,
elelwani, Mudzimu a vhe muhaṱuli wanga. Nṋe, uyu ndi William
Branham, a tho ngo kona u amba. Fhedzi kha tshenzhemo
dze nda dzi ṱanziela musi ndi fhasi ha nḓodzo ya miṱangano
yo raloho, Ndi tenda uri muthu a no khou amba zwenezwo
zwithihi tshifhinga tshoṱhe, muungo muthihi wa ipfi, u khou
amba zwavhukuma nga dzindimi. Ndi a ralo, ndi a tenda, nga
Muya vha khou amba nga dzindimi, arali vha Vhakriste. Vha
khou amba nga dzindimi, a hu na u timatima. Fhedzi ndi kholwa
uri ni wana ṱhalutshedzo i si yone.
115 Zwino, zwifhinga zwinzhi, vhathu…a—a thi…ndi a zwi
ḓivha uri hu tou vha sambi ḽa tshivhidzo fhano, Ndi a humbulela,
madekwana a ṋamusi, naho zwo ralo, nga ha. A si zwone,
Mukomana Neville, malugana na zwine zwa ḓa? Ngauralo arali

vhatsinda vha fhano na inwi ni tshi fhambana na izwi, ndi khou
lingedza u amba na tshivhidzo tshanga, ni a vhona.
116 Zwino, vhunga khotsi aṋu kha Mafhungo-maḓifha, sa
mufunzi waṋu—waṋu, Ndi ḓo takalela nga murahunyana,
musi mimuya yaṋu na zwifhiwa zwi tshi thoma u ḓa kha
khunyeledzo…Arali na ya u vha lavhelesa vha tshi fhufha
vha vhofholowa huno vha wana…zwenezwo ndi khwine ni
tshi lavhelesa—lavhelesani uyo muthu, itanu zwi litsha ngauri
a si Muya wa Mudzimu khavho. Fhedzi musi vhe vhavhuḓi
na vhulenda na u ḓiṱukufhadza na u ḓilugisa, na tshiṅwe na
tshiṅwe, uyo ndi Muya wa Mudzimu. Huno arali—arali muṅwe
a bva kha nzudzanyo huno mufunzi a tea u zwi vhidza, huno uyo
muya u tshi fhufha, zwenezwo a si Muya wa Mudzimu. Muya wa
Mudzimu tshifhinga tshoṱhe u a ima, u ḓa kha Ipfi. Ni a vhona?
U limuwa Ipfi tshifhinga tshiṅwe na tshiṅwe.
117 Zwino, fhedzi zwino a thi khou lingedza u—u—u fhungudza
kana u tsikeledza, ndi khou tou lingedza u ita ngoho. Zwino,
muṅwe muthu a tshi khou amba nga dzindimi, huno muṅwe
u ya u ṱalutshedza dzindimi. Zwino thetshelesani nga maanḓa.
(Huno ndi elekanya uri izwi zwi khou theiphiwa. Naa zwo
ralo?) Nga ṱhalutshedzo ya dzindimi…Zwino, ndi khou tea u
dzhena kha iṅwe pfunzo zwino na hezwi. Nga ṱhalutshedzo
ya dzindimi, vhathu vhanzhi vha ṱalutshedza dzindimi nga
ḽiambele ḽa nyengedzo ngavho vha tshi u amba itsho tshithu. Iyo
a si yone ṱhalutshedzo.
118 Ṱhalutshedzo ndi musi vha tshi khou amba nga ndimi dzi sa
ḓivheyi, ni khou vha pfa nga Tshikhuwa, huno vha tou dovholola
zwine vha khou amba. Fhedzi yone…arali uyu muthu a tshi
amba tshivhidzoni tshaṋu…A thi humbuli uri ri nazwo kha
hetshi. Arali zwi tshi ralo, a thi athu u vhuya nda zwi pfa.
119 Fhedzi tshiṅwe tshithu tshi tshi takuwa u tou nga u amba
maṅwe maipfi, u dovholola na u dovholola, kha mmungo u
fanaho u tshi tsela fhasi, u tsela fhasi, u tsela fhasi, u tsela
fhasi…
120 Ndi a ni vhudza, a thi tendi Junie Jackson hafha madekwana
a ṋamusi. Naa u hone? A thi humbuli uri o ralo. Fhedzi tshifhinga
tshoṱhe ndo mangala kha Junior Jackson na u amba hawe
nga dzindimi, na Mukomana Higginbotham, huno vhunzhi ha
vhoinwi vhathu hafha, nga nḓila ine na vhona iyo tshanduko
ya ipfi kha ṱhalutshedzo. Ni a vhona? Zwino—zwino izwo zwo
luga. Zwino, a thi…A thi khou hulisa tshivhidzo tshanga nṱha.
Hai, muṋe wanga. Arali tshivhidzo tshanga tsho ṱoḓa ndulamiso,
ndi—ndi khou yo ima hafha huno nda itela Mutshidzi wanga zwa
khwinesa, izwo ndi zwone, kana zwi a vhaisa kana a zwi ralo.
Ndi—ndi khotsi aṋu kha Mafhungo-maḓifha, ni a vhona, huno
ndi ṱoḓa…A ni ṱoḓi muya u si wone, ni ṱoḓa muya u re wone.
Inwi—inwi a ni…

121 Ndi ngani ni tshi dzhia—dzhia tshiimela ngeno hu na
lutombo lwoṱhe lwa pentekoste lwo ḓalaho zwa vhukuma? Ndi
ngani ni tshi ḽa kha mashika ngeno hu na yavhuḓi, khulwane,
ṱafula yo kunaho yo dzulaho hafha i na khuhu na tshinnkwa na
tshiṅwe na tshiṅwe? Ni a vhona? Ndi ngani ro vha ri tshi ḓo ita
izwo? Ni a vhona? Kha ri wane ya vhukuma, iyo ndi yone ine ra i
ṱoḓa, ya vhukuma, ya vhukumakuma.
122 Zwino, ndi a tenda, kha hetshi tshiṱatamennde tsho
itwaho hafha, tshithu tshithihi hafhu, ndi a tenda kha itsho
tshiṱatamennde uri vhoṱhe vho lulama, fhedzi a thi tendi uri
muṱalutshedzi u khou ṱalutshedza luambo lwa muthu. A thi zwi
tendi hezwo. Ndi tenda uri Muya u hone nahone muṱalutshedzi
u khou porofita. Ndi a tenda uri u muporofiti vhudzuloni ha
muṱalutshedzi arali a sa pfi ipfi kha lwa ene muṋe lua-…“Zwi
ḓa hani riṋe ri tshi pfa munna muṅwe na muṅwe nga luambo
lwashu lwe ra bebwa ngalwo?” Ni a vhona, ni tea u pfa nga nḓila
i fanaho, ni tea u zwi pfa nga Tshikhuwa. Arali…
123 Hafha, ngoyu muṱalutshedzi. Zwino, ndi a ima, huno ndi—
ndi ḓivha fhedzi maipfi mavhili kana mararu kha—kha—kha
luambo lwo fhambanaho, ane nda ma ḓivha. Zwino ndi khou tou
dzhia hezwi nga nḓila yo buletshedzwaho, hu si kha tshimuya
zwino. Zwino ndi khou ya uri, “Baie, baie bly. Ndi…Ekke
wil Afrikaans spekken.” Zwino, ndi a timatima uri kana hu na
muthu hafha a no ḓivha zwe nda amba. Iina, mukomana, naa
ndo ri mini? [Mukomana u ri, “No amba uri ni nga kona u amba
Tshivhuru”—Mudz.] Tshivhuru, “Baie, baie bly,” “Nga maanḓa,
do takala nga maanḓa.” “Ndi fhano u amba Tshivhuru,” ni a
vhona, “Tshivhuru u amba.” Ni a vhona? “Ndi fhano u amba
Tshivhuru.”
124 Zwino, o ita mini? O…ndo vha ndi tshi khou amba nga
Tshivhuru fhedzi o mpfa nga Tshikhuwa. Naa izwo ndi zwone?
Ngauri ni ḓivha Tshivhuru. Zwino, arali ni tshi khou amba…
arali ndo ima hafha kana ndi tshi khou ri…ndi tshi khou rera,
na Mukomana Neville u ya ṱalutshedza u ya kha luṅwe luambo
lwa vhathu, u khou amba nga luambo lwavho zwine a mpfa ndi
tshi zwi amba; u ḓivha zwine nda khou amba nga hazwo ngauri
u ḓivha luambo lwanga.
125 Huno arali ni tshi khou amba nga ndimi dzi sa ḓihwi,
na u ṱalutshedza, ni khou pfa nga luambo lwe na bebwa
khalwo, ngauri iyo ndi yone nḓila i yoṱhe ine ni nga kona u
ṱalutshedza zwine vha khou amba, ngauri Muya Mukhethwa
wo ni ṱalutshedza wone nahone ni khou tou ambela Muya
Mukhethwa.
126 Fhedzi zwenezwo arali Muya u hone wa u fhaṱutshedza uyu
muthu a ṱungufhadzaho, huno vho ima…Vhunga mukomana
wa kale wavhuḓi, o no ṱuwa, u Vhugalani madekwana a ṋamusi,
ndi a tenda zwa vhukuma. Muya wa kale une nda…Mualuwa

Mukomana Ryan, riṋe roṱhe ro mu ḓivha. O vha a tshi anzela u
ima henefho tshiṱaraṱani…(Huno Mudzimu, nkhangwele, hu si
u vha a ṱambuludzaho…ndi a zwi ḓivha uri ndi yone…U sema
Muya Mukhethwa a u hangwelwi.) Fhedzi Mukomana Ryan o
vha a tshi anzela u amba ipfi ḽithihi hafhu na tshifhinga tshoṱhe,
tshiṅwe tshithu sa “seekem na seekem na seekem,” kana tshiṅwe
tshithu tsha u ralo. O vha a tshi anzela u…Mulandu, muṅwe
muthu o ri, “Naa ni elekanya uri izwo ndi zwaMudzimu?”
127 Nda ri, “Zwa vhukuma, ndi zwa Mudzimu! Zwa vhukuma,
ndi tenda uri ndi zwa Mudzimu.” Fhedzi o vha a tshi khou amba
nga dzindimi, fhedzi ndo vha ndi sa koni u amba zwe a vha a tshi
khou amba ngauri a thi ḓivhi. Fhedzi, huno vhuhone ha Muya ho
vha vhu henefho.
128 Ngauralo arali vhuhone ha Muya vhu hone, huno uyu muthu
a tshi khou tou amba ipfi ḽithihi, hafhu na hafhu na hafhu, huno
uyu muṅwe u a fhufha huno a lingedza u ṋea ṱhalutshedzo, naho
zwo ralo ha ḓivhi zwine a khou amba. Arali uyumunna a sa khou
ṋea ṱhalutshedzo, u khou porofita; muya wa vhuporofita u khae
huno u khou porofita, hu si u ṋea ṱhalutshedzo.
129 Ngauralo-ha, Mukriste a funeaho, kha vhoinwi vhe na amba
izwo, “Naa uyo u nga vha u Muya Mukhethwa?” Hu nga vha
Muya Mukhethwa u tshi khou shumisa ofisi mbili. Nthihi, u tshi
khou fhaṱutshedza muya kha u amba nga dzindimi; huno iṅwe,
a tshi khou porofita, a sa tei u ṱalutshedza zwine a khou amba.
Fhedzi naho zwo ralo o zwi amba. Muya Mukhethwa wo ḓa khae
nga tshiporofito tshifhinga tshithihi tshe hoyu a vha a tshi khou
amba nga dzindimi, huno o elekanya uri ho vha hu ṱhalutshedzo,
naa zwi ita phambano-ḓe? Ndi Muya waMudzimu u no khou ṋea
mulaedza kha tshivhidzo. Fhedzi ṱhalutshedzo, i tea u pfesesa
nga Tshiisimane huno ya dovholola kokotolo zwe muthu a amba,
itsho ndi tshifhiwa tsha ṱhalutshedzo.
148. Arali hu na—arali ho no vha na milaedza miraru yo bvaho

nga ndimi dzi sa ḓihwi muṱanganoni muthihi, zwenezwo
kha muduba wa thabelo hu nga vha na milaedza minzhi
i no bva huno ya ḓi vha kha nzudzanyo ya tshimuya ya
muṱangano?

130 Mulandu, zwa vhukuma. Izwo ndi zwone. Ngoho. Ndi a ḓivha
hune na khou ya hone. Henefho ndi he Paulo, a ri, “Arali ho vha
hu na…Ni a porofita na amba nga dzindimi,” tshiṅwe tshithu
tsha u ralo, Paulo a tshi khou amba nga hatsho…
131 Nga murahu ha tshifhinganyana, musi noṱhe…Mukomana
Neville, musi noṱhe ni tshi ṱoḓa u ralo zwino, havha vhathu
vhane vha vha na hezwi zwifhiwa zwa tshimuya…Zwino,
arali ni tshi ḓo fulufhela pfesesa hanga kha Luṅwalo, Ndi
ḓo tsela fhasi na muṱangano ndi na vhoinwi vhathu ni noṱhe
vhane na vha na izwi zwifhiwa, ndi na vhoinwi noṱhe, uri ri
kone u dzula roṱhe…Huno arali ni tshi pfa…Huno inwi ni



26 IPFI ḼO AMBIWAHO

sedze, Mukomana Neville, huno ni vhone tshivhidzoni, uri ndi
Mudzimu na Mudzimu vha no khou tshimbila vhukati havho,
izwo ndi zwine ra ṱoḓa, fhedzi ri ṱoḓa u vhea izwo uri zwi vhe
ngonani uri zwi kone u ya kha u fhaṱutshedza tshivhidzo na
u ita tshiṅwe tshithu. Ndi nazwo, ndi a ḓivha, huno ndi ḓivha
Maṅwalo, zwine nda tea u ita. Huno izwo ndi zwine ra ṱoḓa u ita.
132 Zwino, uyu muthu hafha, ndi a ḓivha uri nga u amba nga
dzindimi, zwi tea u ralo, zwi iteni nga u mbekanyamushumo,
vhavhili, kana vha sa fhiri vhararu. Izwo ndi zwone, fhedzi arali
na nga dzhiela nzhele hafha, arali zwo vha…
133 U tou fana na muṅwe a tshi litshedza—ngei nṱha…
Vhunga Mukomana Sothmann o takuwa huno a ṋea mulaedza
nga vhuporofita kana u amba nga dzindimi. Ṱhalutshedzo ya
dzindimi ndi vhuporofita, ni a vhona, muya wa vhuporofita.
Zwino, arali ni tshi khou tou amba nga dzindimi dzi sa ḓihwi,
hu si na muṱalutshedzi, uyo muthu o fhaṱutshedzwa nga Muya,
fhedzi ha vhaisi tshivhidzo.
134 Zwino, zwe Paulo a vha a tshi khou lingedza u zwi wana
ndi hezwi, “Ni shumisa tshumelo yoṱhe nga u tou amba nga
dzindimi, ni a vhona, huno vha songo guda vho ri, ‘Naa—naa
izwi zwi nga ha mini, naho zwo ralo?’” Ni a vhona, a vha zwi
pfesesi fhedzi hu na ṱhalutshedzo. Huno kha hu vhe na…u
vha na muthihi, vhavhili, kana milaedza i no swika miraru
muṱanganoni.
135 Zwino, muthu hafha u ri, “Zwenezwo kha muduba wa
thabelo?” Izwo zwi nga vha zwo vha uri khaṅwe muṅwe
muthu khamudubawa thabelo…Khamusi, MukomanaNeville,
kana kha tshiṅwe tshivhidzo kana huṅwe na huṅwe hune
tsha bva hone, uri kha muduba wa thabelo uyu munna…
kana miṱanganoni ya phodzo Khethwa, hu nga ḓi vha ho vha
muṱanganoniwaMukomanaRoberts,MuṱanganowaMukomana
Allen, kana muṅwe, muṱanganoni wanga kana muṅwe muthu-
vho, a thi ḓivhi. Fhedzi, tshiṅwe na tshiṅwe tshine tsha vha
tshone, zwine Paulo a khou amba nga hazwo ndi mulaedza
kha tshivhidzo ngei nnḓa, “I ri ni izwo zwi vhe zwiraru,”
ngauri mulaedza wa Mudzimu u khou amba mulaedza u no
khou lingedza u u isa kha tshivhidzo. Fhedzi musi munna a re
mudubani wa thabelo, u khou porofita muthu muthihi, hu si
vhoṱhe. Arali izwo zwo ralo, ndo vha ndi nnḓa ha nzudzanyo
tshifhinga tshoṱhe kha miduba yanga ya thabelo, ni a vhona,
musi furaru kana fuiṋa vhavho vhusiku? Ni a vhona, arali ni tshi
khou porofita kha muthu.
136 Fhedzi uyu munna a tshi khou porofita ndi kha muvhili
woṱhe, i ri ni iyo i vhe milaedza mivhili kana miraru huno
zwenezwo i imise. Naho Muya Mukhethwa u tshi kha ḓi ṱoḓa u
amba, fhedzi imani lwa tshifhinganyana, ṋea Ipfi tshikhala tsha
u bva. Ni a vhona? Huno zwenezwo, zwa vhukuma, uri u amba

hu tea u vha phanḓa kana nga murahu ha Ipfi, a hu na tshithu
tshine tsha tea u thithisa Ipfi vhunga Ḽi tshi khou bva. Fhedzi,
naho zwo ralo, ri zwi wana nga nzudzanyo musi mimuya yashu
na zwifhiwa zwi tshi thoma u vha kha khunyeledzo.
137 Ri khou amba zwino nga ha—nga ha u ḓiimisela ha
Tshivhidzo tsha pentekoste, ndi khou amba Tshivhidzo tsha
vhukuma tsha pentekoste. Huno ro takala uri Mudzimu u kha ḓi
tshila na u vhusa na u amba na riṋe.
138 Zwino, fhedzi arali zwi tshi nga, sa tsumbo, arali khaladzi
hafha a tshi ḓo ri ṋea mulaedza nga dzindimi kana vhuporofita,
huno mufumakadzi a re tsini nae u ḓo ṋea mulaedza nga
dzindimi kana vhuporofita, huno zwenezwo mufumakadzi a re
tsini nae kana muṅwe muthu murahu hangei, muṅwe u ḓo ṋea
mulaedza kana vhuporofita, kana dzindimi. A hu na u timatima
uri zwi khou tou amba nga ha zwenezwo zwithihi, arali hu zwa
shishi zwa Mudzimu, hu tshi lingedzwa u vhea tshiṅwe tshithu
hafhu, a tshi khou vhidza muṅwe muthu tshivhidzoni uri a ite
tshiṅwe tshithu, zwino, kana tshiṅwe tshithu tshine A ṱoḓa tshi
tshi itwa.
139 Zwino zwenezwo, sa tsumbo, muduba wa thabelo u a
vhidzwa, huno Mukomana Neville kana nṋe muṋe kana muṅwe
mushumeli a tshi tsela fhasi kha uyu muthu, izwo a si zwa
muvhili, izwo ndi zwa uyu muthu. Huno Muya wa Mudzimu u
ḓa khae u vhudza uyu muthu tshiṅwe tshithu, zwenezwo mu
vhudzeni, ngauri ha khou amba na tshivhidzo. U khou amba na
uyumuthu, hu si kha tshivhidzo, ngauralo izwo zwo luga.
149. Zwo luga, Mukomana Branham a funeaho, tshifhinga nga

murahu ha tshifhinga Murena u ntsumbedza zwithu nga
miḽoro. O ntsumbedza zwithu nga ha murwa wanga kha
vhuswole ha maḓini, zwe murwa wanga a mmbudza uri
ndi “zwiphiri”. O ntsumbedza lufu lwa vhathu na zwiphiri
zwa mbilu dza vhathu. Naa itshi ndi tshifhiwa tshi bvaho
ha Mudzimu? Musi A tshi ntsumbedza kha miloro mbilu
na mihumbulo ya vhathu, tshiṅwe na tshiṅwe tsho bvelela
tshifhinga tshoṱhe vhunga muloro u tshi ntsumbedza.

140 Mulandu, ee, mukomana wanga kana khaladzi, onoyo ane
a nga vha ene. Murena a ni fhaṱutshedze. Hezwo ndi, u ya nga
muhumbulo wanga, tshifhiwa tshaMudzimu. Ndi tshifhiwa tsha
Mudzimu.Naa a ni ḓivhi uri Bivhili i amba nga hamiloro? Yosefa,
nga nḓila ye a lora miloro nahone a ṱalutshedza, na nga nḓila ye
vhaṅwe vha lora miloro. Izwo zwithu ndi zwa Mudzimu. Zwino,
arali zwi zwa Mudzimu, zwi ḓo dzulela u vha ngoho, zwi ḓo
dzulela u itea nga nḓila ye A amba.
141 Huno zwino ni songo…Arali na thoma u sumbedza ngazwo,
zwi ḓo tou ni ṱutshela. Ni a vhona, itonu vha a ṱhonifhaho
na wa vhulenda. Huno musi A tshi ni sumbedza tshiṅwe
tshithu, nahone ndi tshiṅwe tshithu tshine na tea u vhudza

muṅwe muthu, uri vho ita tshiṅwe tshithu tsho khakheaho,
zwenezwo ni songo tou ima na kaidza uyo muthu, iyani khavho
huno ni ri, “Khaladzi, mukomana, ni a ḓivha, Murena vho
mmbudza vhuṅwe vhusiku uri—uri u khou ita tshiṅwe tshithu
tsho khakheyaho, tshiṅwe tshithu.”
142 Arali uyo muthu a tshi ri, “Ni khou khakha! Ayo ndi
mazwifhi! A tho ngo ita hezwo!”
143 Zwino, tshithu tshine tsha tea u itwa zwenezwo ndi u
humela murahu huno nda ri, “Khotsi wa Ṱaḓulu, naa izwo zwo
khakhea?”
144 Zwino, arali uyo muthu…Zwenezwo arali uyo muthu o vha
a tshi khou ni vhudza ngoho, zwenezwo no wanamuya u si wone.
Fhedzi arali uyo muthu o vha a tshi khou zwifha, huno o zwi
ita, Mudzimu u ḓo shuma na uyo muthu. Ni a vhona? Ee, muṋe
wanga. Ngauri, ni a vhona, zwe a ita henefho, o sema Muya
Mukhethwa, a tshi khou landula zwe Muya Mukhethwa wa mu
vhidzela zwone. Ni a vhona hafha? Ngauralo ndi tshithu tsho
khakheaho.
150. MukomanaBranham, naa vha—vha tshina hani tshivhidzo,

vha ṱavha mukosi, vha amba nga dzindimi, huno
vha tendela Muya… (kha ri vhone, zwino imani lwa
minete)…huno vha xela Muyani, huno tshifhinga tshiṅwe
na tshiṅwe Luṅwalo lu tshi vhaliwa. A thi zwi pfesesi.

145 Na nṋe a thi ralo; ni a vhona, “u huwelela, u tshina, u amba
nga dzindimi, huno nda si vhuye nda vhala Luṅwalo.” Ndi—ndi—
ndi amba izwi, elelwani, William Branham, a nga vha maela dza
miḽioni nga nḓila yo khakheaho. Ndi a tenda uri vhunzhi ha
vhathu…ndo vhudziswa iyo mbudziso ṋamusi nga mukomana,
tshiṅwe tshithu tshi re kha yeneyo nzudzanyo. Izwo, musi vha
tshi ya u rabelela vhalwadze, mukomana khamusi u ḓo rabelela
muṅwe, zwenezwo ivhani navho vhoṱhe vha tshi khou imba kana
u tshina Muyani, vha tshi elekanya uri izwo zwi ḓisa maanḓa
vhukati ha vhathu. Hai, ndi—nṋe u itela nṋe muṋe, ndi tenda uri
izwo zwo khakhea.
146 Ndi a tenda uri muthu a no khou ḓa muṱanganoni wa
phodzo u ḓo nga u khou ḓela tshidzo, iḓani nga khuliso, ni tshi
tenda. Muthu muṅwe na muṅwe ngomu henefho, hu si u ṱavha
mukosi na u tshina, fhedzi ni tshi vhona mukomana wavho kana
khaladzi vha tshi khou gonya nṱha afho u humbela Mudzimu
khathutshelo, kotamisani ṱhoho yaṋu nahone ni thome u rabela,
“Mudzimu, thusa mukomana wanga zwino musi mufunzi a tshi
mu rabelela, u a mu ḓolisa. I ri ni Muya Mukhethwa u ḓe khae
huno umu ṋee lutendo lwa u tenda phodzo yawe. Ndimukomana
wa vhuṱhogwa. Ndi khaladzi wa vhuḓi.” Ni khou mu rabelela
madzuloni a u imba, u ṱavhamukosi na u tshina.
147 Fhedzi ri vhona zwinzhi zwa hezwo kha miṱangano yashu ya
Pentekostaḽa, zwi dzulela u vha…ndi a tenda ndi u losha, Ndi a

tenda ngangoho uri vha khou luvha Mudzimu. Ee, muṋe wanga.
Ndi a zwi tenda nga mbilu yanga yoṱhe. Huno ndi a tenda kha
u amba nga dzindimi, u ṱavha mukosi na u tshina. Huno ndi a
zwi tenda tshipiḓa tshiṅwe na tshiṅwe, ee. Ndi tenda tshiṅwe na
tshiṅwe tshine vha ita Bivhilini tshi tou vha tshavhuḓi ṋamusi
sa zwe tsha vha tshi zwone tshifhingani itsho, ngoho, fhedzi ndi
a tenda uri tshi na tshifhinga tshatsho nambekanyo yatsho.
148 Zwino, arali phaṱhutshedzo khulwane i kati, huno vhathu
vha tshi khou ṱavha mukosi, nahone vhugala haMurena vhu tshi
khou wa, huno vhathu vha ṱoḓa u zhamba na u ṱavha mukosi
nahone vha ita tshiṅwe na tshiṅwe tshine Muya wa vha vhudza
tshone. Iyani phanḓa, izwo ndi zwone. Fhedzi musi munna a tshi
ḓa u fhodzwa, hune mbudziso vhukati ha lufu na vhutshilo zwa
ima, Ndi a tenda uri ri tea u vha na khuliso nahone ra amba na
Khotsi huno ra ambaNae nga ha uyumukomana. Vhudzuloni ha
u Mu luvha, kha ri Mu humbele, “Khotsi, ndi—ndi nṋe muloshi
Wau. Ndi a U funa, U ya zwi ḓivha uri ndi a ralo, ndi bvisela
lufuno lwanga kha Iwe. Zwino ndi khou bula lutendo lwanga
kha Iwe, thusa mukomana wanga u vha na mutakalo. Naa U ḓo
ralo, Khotsi?” Ndi tenda uri ni ḓo wana mvelelo dza khwine nga
u ita hezwo. Zwa vhukuma ndi a ralo. Nga khuliso, Muya wa
Mudzimu.
149 Nṋe, hezwi zwi nga ḓivha zwi maela dza maḓana u lapfa
fhedzi ndi a kholwa ndo dzi fhindula, u vhonetshela Tshedza
tshiṱuku. Ndi nga ndi a ḓivha zwine zwa vha kha mihumbulo
yaṋu zwino, naho zwo ralo. Huno ndi ḓo ni vhudza uri mini, nga
murahu ha tshifhinganyana ndi ṱoḓou vhudzisa mufunzi fhano
arali a tshi ḓo ḓa huno a nthusa u…khamusi vha tsela fhasi
huno vha kuvhanganya vhathu vhoṱhe fhethu huthihi vhane
vha vha na Muya wa Mudzimu khavho nga tshivhumbeo tsha
zwifhiwa, kha ri ambe nga hazwo lwa tshifhinganyana. Khamusi
ndi nga ni thusa u gonya ḽeri zwiṱukunyana nṱhanyana huno na
swika tsini zwiṱuku na Mudzimu ngayo, huno ra zwivhea nga
maanḓa kha oda kha tshivhidzo. Ndo vha ndi tshi khou sedza,
zwi vhonala zwi zwavhuḓi kha nṋe. Huno ndi tou funa u zwi
vhona zwi tshi bvela phanḓa na phanḓa, na phanḓa na phanḓa.
150 Huno musi ri tshi khou ḓa nṱha, ni songo tendela Saṱhane
a tshi kokovhela ngomu, zwino. Mutukana, o thanya. Uhm. Ni
songo mu fhira, ni songo lingedza u ralo, ngauri ni nga si kone.
Ni tou ḓitika nga Mudzimu huno na dzulela u tshimbila nga u
ḓiṱukufhadza, huno Mudzimu u ḓo zwi ita, huno ni ḓo wanulusa
uri Mudzimu u ḓo ni shumisa lwo engedzeaho na lwo engedzeaho
na lwo engedzeaho nga u ralo.Murena a ni fhaṱutshedze.
151 Naa ri na tshifhinga lwa miniti ya fumbili ya u amba?
[Mukomana Ben Bryant u ri, “Amen!”—Mudz.] Ndi a ni livhuwa.
Ndi a ni livhuwa. Ndi a humbulela uri izwo zwo vha zwo eḓana
u thoma nṋe, Ben. Zwo luga.

152 Kha ri ye kha Dziphisalema lwa tshikhathinyana. Murena o
vhonala a tshi khou nṋea muhumbulo muṱuku hafha une nda ḓo
takalela u ni bvisela khagala kha noṱhe madekwana a ṋamusi
nga mukhwa wa thero, arali ni tshi ḓo funa, lwa—lwa miniti
i si gathi fhedzi. Ndi a ḓivha uri hu a fhisa, huno hu a fhisa
hafha nṱha, na hone-vho. Fhedzi, elelwani, a ri nga ṱangani
hafhu, khaṅwe, u swika vhusiku ha Ḽavhuraru. Ngauralo kha
ri tou lindela huno—huno phanḓa ha musi ri tshi imba luimbo
lwa kale lwavhuḓi lwa Mashudu Tshi Vhofhekanyi Tshine Tsha
Vhofhekanya, kha ri—kha ri ambe nga ha i—Ipfi ḽo ṅwaliwaho.
Hedzi mbudziso dzi ri ita uri ri…ri sia ro ḓalelwa. Kha ri—kha
ri bve khazwo zwino, huno—huno ri ambe nga ha Ipfi.

Zwino ri nga kotamisa zwifhaṱuwo zwashu hafhu lwa
tshikhathinyana.
153 Khotsi wa Ṱaḓulu, idzi mbudziso, ndo lingedza uwana zwine
vhathu vha vha nazwo mbiluni dzavho, vhonani arali vha tshi
ḓo vhudzisa nga ha izwi, nga ha izwo. Ndi a vhona, Murena,
vha khou tama zwifhiwa zwa muya. Huno avho vha re na
zwifhiwa zwa muya vha khou mangala uri zwi tea u ḓifara hani.
Kha vhaṅwe, ndi u posa Tshedza tshihulwane tshivhidzoni; kha
vhaṅwe vha khou mangala. Zwino, Murena, ri thuse. Ri thuse,
Murena. Ri vhana Vhau. A ri khou ita hezwi zwithu u itela
u ḓihulisa, ri khou ita hezwi u itela khuliso ya Mudzimu nga
tshifhiwa tshe Mudzimu a ri ṋea tshone.
154 Ri a rabela, Khotsi, uri U fhaṱutshedze hezwi zwifhiwa
nahone u zwi vhonadze tshivhidzoni. Huno ngavhe zwi tshi
ḓa zwa khunyelela zwauri vhafhiri na vhatsinda, vha no khou
fhira, vha no dzhena kha uyo muṋango nahone vha dzula fhasi
lwa miniti i si gathi, huno ngavhe Muya wa Mudzimu u tshi
vha muhulu ngomu hafha u swika u tshi ḓivhadza tshiphiri
tsha mbilu iṅwe na iṅwe i no dzhena muṋangoni. Zwi tendele,
Murena. Ngavhe i tshi vha yavhuḓi na u vhulenda, hu si ya u
hamba na u kaidza na u khokhovhedza. Ri a zwi ḓivha uri Muya
wa Mudzimu a u fani na hezwo.
155 Ngauralo ri rabela uri U ḓo ri fhaṱutshedza kha tshiṅwe na
tshiṅwe. Fhaṱutshedza tshivhidzo tshashu, fhaṱutshedza vhathu
vhashu. Fhaṱutshedza vhathu vha zwiṅwe zwivhidzo. Huno,
Khotsi, ri a zwi ḓivha uri hu na Tshivhidzo tshithihi fhedzi
nahone roṱhe ro bebelwa kha Itsho.
156 Zwino ndi a rabela, Khotsi, uri U ḓo ri fhaṱutshedza musi
ndi tshi vhala iḽi ḽiṅwalwa ḽiṱuku ḽe Wa vhonala u tshi nṋea ḽone,
ndo dzula henefho tsini na desike masiari ano. Huno nthuse,
Murena, uri ndi si fareledze vhathu, fhedzi u amba vhupfiwa
vhu si gathi hafha. Ndi rabela uri U ḓo vha ngomu hayo. Huno
ri ṋee muhumbulo muṱuku, uri ri nga ya hayani nawo huno ra
livhuwa Murena nga vhuvhuya Hawe. Ri humbela nga Dzina ḽa
Yesu. Amen.

157 Zwino, ni songo hangwa, nga matsheloni a Swondaha i
tevhelaho, Murena a tshi funa.
158 Zwino rembulutshelani kha Dziphisalema 106 na ndimana
ya vhu7. Ndo vha ndi tshi khou yo vhala u tsa fhasi, tshipiḓa…
tshipiḓa tsha iyi Phisalema. Fhedzi, ndiDafita.Mulandu zwi tshi
ḓa kha nṋe, ho vha hu nga nṱhani ha mulaedza wa matsheloni
ano. Huno, ndi ḓo wana watshi yanga hafha nda lingedza u
bva nga hafu u bva kha awara ya ṱahe, arali zwoṱhe zwi tshi
konadzea. Zwino kha ndimana ya vhu7 yaDziphisalema 106.

Vhokhotsi ashu a vho ngo pfesesa zwimangadzo
zwavho kha ḽa Egipita; a vho ngo elelwa vhunzhi ha
khathutshelo dzau; fhedzi vho mu ṱunga lwanzheni,
nahone…lwanzhe Lutswuku.

159 Ndi khou yo vhala ndimana i tevhelaho.
Naho zwo ralo o vha tshidza u itela dzina ḽawe, uri a

kone u ita maanḓa awe a nungo uri a ḓivhee.
Murena nga a engedze phaṱhutshedzo Dzawe.

160 Ndi khou ya u amba na inwi, arali Murena a tshi funa, nga ha
thero ya u sa pfesesa; Mudzimu, a sa pfeseswi. Ndi ḓo zwi dzhia
nga u ralo:Mudzimu A Sa Pfeseswi.
161 Ni a ḓivha, u sa pfesesa hu ri dzhenisa vhulemeni
vhunzhi. Zwifhinga zwinzhi vhathu vha amba zwithu zwine vha
dovholola nga murahu ha muṅwe muthu-vho, hune, a vho ngo
vha pfesesa zwone. Izwo zwi dzhenisa muthu vhulemeni. Ndi
a tenda zwi ḓo vha zwavhuḓi kha riṋe arali ra tou, zwo luga,
lindelani u swika ri tshi pfesesa zwe ra vha ri tshi khou amba
nga hazwo. Naa a ni elekanyi nga u ralo? Ndi a ḓivha uri zwi
ḓo vha nga u ralo, kha nṋe, zwavhuḓi nga maanḓa kha nṋe u
wanulusa u thoma huno zwenezwo nda zwi amba. Ni a vhona?
Fhedzi riṋe tshifhinga tshoṱhe, ri vhonala sa vha nga u ralo, ra
si pfesesiwe. Huno hafha Davita u khou amba nga ha Isiraele, o
vha a sa pfesesimaḓembeAwemusi vho vha vha ngei Egipita.
162 Zwino, u sa pfesesa zwavhuḓi a si u tou ri, “Zwo luga, a tho
ngo pfa zwe a amba,” fhedzi u vhona tshiṅwe tshithu tshi tshi
itwa huno tsha sa pfeseswe uri ndi zwamini. Ndi…Ndi, ni khou
pfukwa nga tshikepe, lwo fhelelaho zwenezwo.
163 Zwino, Mudzimu ha iti maḓembe u tou ri, “Ni a vhona, ndi
nṋe Mudzimu.” Mudzimu u ita ḓembeu itela u pfesesa. Ni a
vhona? Mudzimu u zwi ita nga ndivho. Huno no dzhiela nzhele
u vhalwa ha Dziphisalema hafha kha iyi ndimana ya vhu7? Ndi
elekanya uri zwo naka ngamaanḓa, ndi ṱoḓou zwi vhala hafhu.

Vhokhotsi ashu a vho ngo pfesesa zwimangadzo zwau
kha ḽa Egipita; (ni a vhona, a vho ngo zwi pfesesa)…
a vho ngo elelwa vhunzhi ha khathutshelo dzau;
fhedzi vho mu ṱunga lwanzheni, nahone…lwanzhe
Lutswuku.

Naho zwo ralo o vha tshidza u itela dzina ḽawe, uri a
kone u ita maanḓa awe a nungo uri a ḓivhee.

164 Ni a vhona, a vho ngo pfesesa uri ndi ngani Mudzimu, fhasi
ngei Egipita, o ita maḓembe aya. O vha a tshi khou lingedza u
vha sumbedza khathutshelo Dzawe. O vha a tshi khou lingedza
u vha ita uri vha pfesese uri O vha e Mudzimu vhukati havho.
Ndi a zwi funa hezwo.
165 Kha thero ṱhukhu yanga ye nda rera hafha tshiṅwe
tshifhinga tsho fhiraho, nṱha ngei Chicago, huno zwenezwo ndi
a tenda uri ndo zwi rera fhano, vhatukana vha nazwo kha
theiphi, Vhunga Ḽone Goni Ḽi Tshi Thutha Tshiṱaha Tshaḽo, ḽi
tshi dzinginyisa vho muṱuku vhaḽo. Nga nḓila ine mme goni
ḽa kale ḽa dzhia vhushie vhuṱuku haḽo…Ḽi sa athu fhufha,
a na mathenga manzhi o ṱhuvhiwa manzhi khao. Huno a vha
athu mu vhona zwavhukuma kha maanḓa awe ngauri a dzula
o khuda tshiṱahani. Fhedzi tshi swika nṱha ha tshiṱaha huno
tsha phaḓaladza phapha dzatsho khulu dza maanḓa. Naa u khou
itani? U a zhamba, u ṱoḓa vha tshi ḓivha ipfi ḽawe. U ṱharamudza
phapha khulu dzawe.
166 Goni ḽa tshisadzi nga tshiṅwe tshifhinga ndi ḽihulwanesa.
Vha amba uri magoni tshiṅwe tshifhinga, ayo mahulu a tshi
fumakadzi, a na phapha milenzhe ya fuiṋa nga vhuphara, doba
ṋamana huno a fhufhe nayo. Milenzhe ya fuiṋa, u ya vhuphara;
dzone phapha, u lapfa u buḓa heyi puḽatifomo hafha, u bva kha
phuphu u ya kha phuphu.
167 U swika henefho nṱha phanḓa ha heyi ṱhukhu, ngauri ndi
ngani? U khou ya u i fhufhisa. Ha athu vhuya a bva kha itsho
tshiṱaha. Huno u khou yo mu isa nṱha-nṱha maṱaḓuluni huno
zwenezwo a mu dzinginyisela kule, huno a mu litsha henefho
nṱhe uri a babamele, u guda uri hu fhufhisiwa hani. Ngauralo
u ṱoḓa u sumbedza maanḓalanga ane a vha naho. U phaḓaladza
phapha dzawe khulwane kha magumo a mathenga, huno a
tzhema, huno zwenezwo a vha vhudzulela. Yawee, nṋe-nṋe!
Mathenga a fhufha u bva kha tshiṱaha, na zwiṅwe zwoṱhe,
tshi khou posa muya henefho vhunga nga kha bufho ḽa jethe.
Sukumedzela murahu, huno ḽa eḓela nga muṱana waḽo muṱuku,
huno ḽa sedza nṱha huno ḽa humbula, “Mme, iwe u muhulwane
hani! U muhulwane hani!”
168 “Ni a vhona uri phapha dzanga dzo khwaṱha hani? Ndi nga
kona u ni doba nda ni hwala huṅwe na huṅwe hune nda ṱoḓa.
Nṋe ndi na maanḓa!”
169 Huno izwo ndi zwe Mudzimu a vha a tshi khou ita kha
Isiraele. Ni a ḓivha, O ri, “Vhunga goni ḽi tshi ritha tshiṱaha
tshaḽo,” izwo ndi zwenezwo zwithihi. O wana Isiaraele kha
shango ḽo omaho henefho, huno A ḽi bvisa kha ḽa Egipita nahone
a ḽi isa shangoni ḽo fulufhedziswaho, kha phapha dza goni. Ni
a vhona? Huno naa Mudzimu o vha a tshi khou ita mini aya

maḓembe? O vha a tshi khou lingedza u ya kha vhathu Vhawe
uri O vha e Yehovah wa maanḓa.
170 Huno izwo ndi zwine A khou lingedza u ita ṋamusi! U tou sa
fhodza vhathu ngauri A nga kona u fhodza. U khou lingedza u
ya kha inwi uri ndi Ene Mvuwo, uri A kone u ni fhodza, A nga
vusa muvhili waṋu. A nga ita tshiṅwe na tshiṅwe tshine A ṱoḓa,
ndi Ene Yehova! Izwo ndi a zwi takalela.
171 Fhedzi vhathu a vho ngo Mu pfesesa. Mudzimu u a leluwa
nga maanḓa u sa pfesesiwa nga vha sa tendi, nga avho vhane
vha sa ṱoḓe u pfesesa. (Vhathu vhanzhi vha lingedza u pfesesa.)
Vhanzhi a vha ṱoḓi u pfesesa, vha tou ḓivalela, huno vha ri, “A
hu na tshithu tsho raloho,” huno “A thi tendi kha zwo raloho.”
Zwenezwo vha nga si pfesese na khathihi.
172 Fhedzi munna a no funa u pfesesa, vhane vha funa u dzula
fhasi (“Huno iḓani kha ri rovhedzane,” u raloMurena) zwino, uyo
munna u—u kha mutalo wa u guda tshiṅwe tshithu tshi bvaho ha
Murena. Fhedzi vhathu vhane tshifhinga tshoṱhe vha ḓowelana
na Mudzimu na maanḓa a Mudzimu…Ni nga si tou kona u
ḓibaḓekanya na Mudzimu na sa ḓibaḓekanye na maanḓa Awe,
ngauri musi no ḓowelana Nae no ḓowela Ene, kana u vha na
vhushakaNae, huno zwenezwo ni namaanḓaAwe kha inwi.
173 Ndi ngazwo vhathu vha sa tendi kha maḓembe ṋamusi,
ngauri a vha na tshiṅwe tshithu khavho tsha u tenda ngatsho.
Vha tea u vha na tshiṅwe tshithu ngomu henefho tsha u tenda
ngatsho. Huno musi Muya wa Mudzimu u kha muthu, u ḓo ri
“amen” kha Ipfi ḽa Mudzimu ḽiṅwe na ḽiṅwe na ḓembe ḽiṅwe na
ḽiṅwe ḽa Mudzimu. Fhedzi vhunga mme anga vho vha vha tshi
anzela u ri, “Ni nga si wane malofha kha khufhi, ngauri a hu na
malofha ngomu hayo.” Ngauralo izwo zwi nga nḓila i fanaho, ni
nga si kone u bvisa lutendo kha a sa tendi, ngauri a hu na tshithu
henefho tsha u tenda ngatsho.
174 Munna a ri, “A thi tendi kha phodzo ya Muya, hu sa londwi
zwine na ḓo amba.” Zwa vhukuma, a si zwawe, ndi zwa avho
vhane vha nga tenda fhedzi. Arali ni tshi khou yo wana malofha,
a waneni kha tshiṅwe tshithu tshine tsha vha na malofha
khatsho. Arali ni tshi khou yo wana lutendo, lu waneni kha
tshiṅwe tshithu tshine tsha vha na lutendo khatsho.
175 Huno iyo ndi nḓila, Mudzimu u shumisa tshiṅwe tshithu tshi
re na lutendo khatsho. Ha ni rumeli nnḓa hafha kha fulo ḽa
phodzo musi ni si na lutendo lwo eḓanaho u zwi tenda. U khou
ya u ni rumela hani nnḓa kha mvuseledzo i shumaho maḓembe
ngeno ni si na lutendo lwo eḓanaho lwa u zwi tenda? U ṱoḓa
tshiṅwe tshithu tshi re na tshiṅwe ngomu henefho tshine A nga
kona u bveledza tshiṅwe tshithu ngatsho. Ngauralo vhathu vha
si pfesese zwavhuḓi.
176 Noaxe o vha a sa pfeseswi ngamaanḓa ḓuvhani ḽawe. Noaxe,
o ḓivha nga ha Mudzimu, mulanda wa Mudzimu, mutendi kha

Mudzimu. Huno musi ni tshi vha mutendi kha Mudzimu ni ita
zwithu nga nḓila yo fhambanaho na zwine vhathu vha elekanya
uri izwo ndi zwone u swika vha tshi elekanya uri ni a penga.
Huno Noaxe, o tsivhudzwa nga ha Mudzimu, a lugisa gungwa u
itela u tshidzwa ha nnḓu yawe. Huno vhathu vho elekanya uri u
a penga. O vha a sa pengi, o vha a tshi tou vha a songo pfesesiwa
ngauri o vha a tshi khou tevhela tsumba nḓila ya Mudzimu.
Amen! Ndi a zwi takalela hezwo. O vha a sa pfeseswi.
177 “Naa munna o vha a tshi nga kona hani, naho…” Inwi ni
ri, “A hu na mvula i bvaho lutomboni. Naa mvula ndi mini?”
Na khathihi a yo ngo vha na mvula, Mudzimu o sheledza mavu.
“Noaxe, naa iyo mvula i ngafhi?”

“A thi ḓivhi.”
“Ntsumbedzeni hune zwa vha hone!” “A thi koni u ni

sumbedza zwone.”
178 “Zwo luga, naa ni zwi ḓivha hani uri ḽi khou yo tsela fhasi ḽi
tshi bva henengei nṱha musi hu si na muṅwe ngei nṱha a no ḓo
tsela fhasi?”
179 Noaxe a nga ḓi vha o amba tshiṅwe tshithu tshi no nga
itshi, “Mudzimu o mmbudza uri yo vha i khou yo na. Huno arali
Mudzimu o ri ‘i khou yo na,’ U a kona u zwi isa nṱha henefho
huno zwenezwo a zwi ḓisa fhasi.” Ngauralo izwo—izwo zwo ḽi
ladza. Arali Mudzimu o amba nga u ralo, ndi zwenezwo fhedzi
zwi re hone khazwo. Ni a vhona? O vha a sa pfeseswi ngauri o
vha a tshi khou tevhela Mudzimu.
180 Eḽiya. Ndi nga dzula kha hedzi thero lwa tshifhinga
tshilapfu, fhedzi ndi na vhunzhi hao hafha ane nda ḓo takalela
u ḓa nga u ṱavhanya. Eḽiya o vha a sa pfeseswi nga lushaka
lwawe. Eḽiya o vha e Muisiraele, o vha e Muyuda, huno a sa
pfesesiwe ngauri tshifhinga tshoṱhe o vha a tshi haṱula lushaka
lwawe, vha tshi haṱula khosi, vha tshi haṱula khosikadzi, vha
tshi haṱula tshiṅwe na tshiṅwe tshe tsha vha tshi hone. Huno vha
tshi vha haṱula! Naa vhutsilu-de u vhonala nga u ralo. Mulandu,
nṋenṋe, tshiṅwe na tshiṅwe, tshi: “Khosi, A RALO MA AMBA
MURENA.Mudzimu u khou yo ni phanisha; inwi, Jesebele; inwi,
mukeneṅene.”
181 O vha a sa pfeseswi. Ndi ngani? O vha a tshi khou tevhela
Mudzimu. Ho vha hu si Eḽiya vhe vha sa mu pfesese, ho vha hu u
shuma haMuyaMukhethwa khaEḽiya he vha si hu pfesese.
182 Naa munna a nga vutshela hani lushaka lwa ene muṋe?
A sema lushaka lwa hawe, lulamisa, huno a vhea masamba a
Mudzimu khalwo, lushaka lwonolwo luthihi, vhathu vhenevho
vhe a dzula navho. Lushaka lwawe ene muṋe, muvhala wa ene
muṋe, ndaela yawe ene muṋe, lushaka lwa ene muṋe, huno naho
zwo ralo vho bvumba khaṱhulo dza Mudzimu huno vha vhidza
gomelelo khavho. O vha a sa pfeseswi, ngauri ho vha hu si
Eḽiya, ho vha hu Mudzimu kha Eḽiya we vha vha vha sa mu

pfesesi. Ho vha hu si uri Eḽiya a songo pfeseswa, ho vha hu
Mudzimu a tshi khou rangaphanḓa Eḽiya, huno vha si pfesese uri
Mudzimu o vha e Mudzimu Mukhethwa nahone A nga si kone u
konḓelela tshivhi.
183 Huno a hu londwi arali zwi kha mukomana waṋu, khaladzi,
kana mme, a hu londwi uri ndi nnyi, ndi tshivhi maṱoni a
Mudzimu na khaṱhulo zwi ḓo ḓa khavho u itela zwone. U sa
pfesesiwa.
184 Daniele o vha a sa pfeseswi musi vhaṅwe vhana vhoṱhe
vha Isiraele vho kwatamiswa fhasi kha tshifanyiso, fhedzi ene
na Shaḓiraka na Mishaka na Abedinego vho hana u gwadama
fhasi. Zwo ralo, vha ri, “Naa thaidzo ndi mini ngae?” Lushaka
lwoṱhe lwo ri, “Naa thaidzo ndi mini kha uyu munna a pengaho?
Zwo luga, vhaṅwe vhoṱhe vha Vhahevheru vha limuwamudzimu
washu, vha a zwi limuwa, vha gwadama fhasi musi ri tshi
lidza dziporompiṱa, huno vha lidza phalaphala huno vha lidza
zwihwana, na zwiṅwe zwinzhi, vha lidza na ṋanga. Vhoṱhe vha
gwadama, fhedzi thaidzo ndi mini nga iḽi tsilu? Naa thaidzo ndi
mini khae, a nga si zwi ite?” Ngauri o vha e na vhukwamani na
Mudzimu! Iyo ndi yone thaidzo. O vha a sa pfeseswi. O vha a tshi
tea u penga, kana o xedza muhumbulo wawe, kana vho vha vhe
tshigwada tsha matsilu. Fhedzi vho vha vha tshi khou tevhela u
rangwa phanḓa haMuya.Ndi ngazwo vho vha vha sa pfeseswi.
185 Vhaporofita vhoṱhe vha Testamente Ndala, nga nḓila ye vha
vuwa huno vha porofita vha tshi lwa na lushaka lwavho, nga
nḓila ye vha porofita vha tshi lwa na vhathu, nga nḓila ye vha
porofita vha tshi lwa na tshithu, vha tshi vhea masamba khavho,
na u ita zwithu zwi ngaho izwo. A vho ngo pfesesa zwone. Ngani?
Vho vha vhe vhalanda vha Mudzimu, vho vha vha tshi khou ita
lufuno lwa Mudzimu, vho vha vha tshi khou ita tshumelo ya
Mudzimu, ngauralo-ha a vho ngo pfesesiwa.
186 Huno nnyi na nnyi ane a tevhela Mudzimu ha pfeseswi. Yesu,
Murenawashu, musi mabeboAwe, O vha a sa pfeseswi.
187 Vhasedzaṋaledzi, vho vha vha songo pfesesiwa, vho vha vha
tshi khou tevhela tshiga tsha nṱha ha mupo u wana Khosi ye
ya bebwa i Khosi ya Vhayuda. Vho zwi ḓivha uri ho vha hu
na Ṋaledzi i no khou ṱavha i tshi bva kha Yakobo, u ya nga
zwiporofito zwa Daniele. Huno vho zwi ḓivha uri iyi Khosi i ḓo
vhaMutshidzi, U ḓo vhaKhosi ya Isiraele. Huno vha ḓamiṅwaha
mivhili, nḓilani yoṱhe u bva ngei India, fhasi nga Mulambo wa
Tigrisi, na u buḓekanya dziphanga na vhukati ha dzithavha,
huṅwe na huṅwe, huno a ḓa muḓini wa Yerusalema nga ḽiṅwe
ḓuvha tsini na u kovhela, a tshi khou tzhema, “U gai Ene we a
bebwa e Khosi ya Vhayuda? U gai Ene?”
188 Huno a hu na we a ḓivha tshithu nga hazwo. Tsho vha
tshi tshithu tshisili tsha uri Khosi ya Vhayuda yo bebwa na
vhathu maela dza maḓana kule vho ḓivha nga hazwo; huno

henefha ḓoroboni he A bebelwa hone, na fhethu he A bebwa
hone, vhukati ha vhathu he A bebelwa hone, huno a vho ngo
ḓivha tshithu nga hazwo. A vho ngo pfesesa Magi. Vha ri, “A
hu na tshithu tsho raloho tshi no nga Khosi ya Vhayuda. Ri na
khosi hafha nṱha, Herode.”
189 O vha a sa pfeseswi kha mabebo Awe musi A tshi bebiwa.
Huno Maria o vha a tshi khou tea u vha mme phanḓa ha
musi a tshi dzeana na Yosefa. A sa pfeseswi. Vho elekanya uri
O bebiwa nga nga nnḓa ha mbingano, a vho ngo ḓivha uri
Muya Mukhethwa wo tsira hoyu ṅwana khae. Fhedzi a zwo ngo
pfeseswa. Ho vha hu nyito yaMudzimu huno vhathu vho vha vha
sa zwi pfesesi.
190 Vha kha ḓi vha vha sa zwi pfesesi, nyito ya Mudzimu kanzhi
a i pfeseswi.
191 Fhedzi nga vhathu vha tendaho vha tshimuya, vhathu vhane
vha tenda Muya. Fhedzi a zwo ngo pfesesiwa, ene Magi ha ngo
pfesesiwa.
192 Herode ho ngo zwi pfesesa. Musi Herode a tshi ri, “Zwo luga,
mmbudzeni hune lushie lwa vha hone, huno ndi ḓo ya nda mu
luvha, na nṋe-vho.” O vha e muhoi, o vha a tshi khou zwifha.
Zwe a vha a tshi zwi ofha…O vha a sa ḓivhi Maṅwalo uri ho
vha hu tshi tea u vha na Mesia a no ḓa, ene Khosi ya Ṱaḓulu.
Huno Herode o elekanya uri i ḓo vha khosi ya ḽifhasi, nahone a
ṱoḓa u Mu vhulaha u Mu sunda.
193 Ho vha hu si khosi ya ḽifhasi, O ri heḽi ḽifhasi a si muvhuso
Wawe, “Arali uyu wo vha u muvhuso Wanga vhalanda Vhanga
vho vha vha tshi ḓo Nndwela, fhedzi Muvhuso Wanga ndi wa
nṱha.” Herode ho ngo zwi pfesesa, o elekanya uri ndi khosi
ya ḽifhasi.
194 Iyo ndi nḓila ine vha amba ngayo ṋamusi, “Naa ni wa
tshivhidzo tshifhio arali niMukriste? Dinomineisheni ifhio?”

“A hu na!”
195 A vha zwi pfesesi. Ni a vhona, a vha koni u zwi pfesesa. Vha
elekanya uri dinomineisheni i amba “Mukriste.” Zwi tou liana,
ngamaanḓa. Fhedzi a zwo ngo pfeseswa nga vhathu.
196 Zwino, ri wanulusa uri Herode ho ngo Ḽi pfesesa, o vha a sa
koni u Ḽi pfesesa.
197 Nikodemo ho ngo kona u zwi pfesesa, Mbebo ntswa, musi
o ḓa kha Yesu vhusiku. Muṅwe o mu haṱula. A thi mu haṱuli.
O vha e munna wavhuḓi, o ṱoḓa u wanulusa tshiṅwe tshithu. O
vha a tshi khou shuma nga masiari, khamusi o vha e ofisini ya
tshifhe wawe, kana tshiṅwe tshithu-vho, o ḓo tea u ḓa vhusiku.
Naho zwo ralo, a swika henefho, o ita zwa khwine u fhira
zwine vhathu vhanzhi vha ita zwino. A vha nga ḓi masiari kana
vhusiku. Mafhedziseloni a swika; ni sa athu mu haṱula, no ralo?
Mafhedziseloni a ya kha Yesu, huno ri songo mu haṱula arali ro

vha ri siho henefho. Huno arali na swika henefho, zwenezwo a
thi humbuli uri ni ḓo mu haṱula. Hai, o—o swika henefho. Huno
a ḓa vhusiku, huno khaṅwe o vha o fareledzea. Naho zwo ralo,
a ḓa. Khaṅwe Yesu o vha o fareledzea vhukuma nga u rabelela
vhalwadze na zwiṅwe, tshifhinga tshi tshoṱhe tshine a nga Mu
wana u itela hoyu muvhudzisano ho vha hu tshi nga nga vha nga
madekwana. Fhedzi mafhedziseloni a swika henefho, a dzula
henefho u swika a tshi wana muvhudzisano na Yesu. Huno musi
Yesu o ri…A—a ri, “Rabi, ri a zwi ḓivha uri UMunna o ruṅwaho
nga Mudzimu, ngauri a hu na muthu we a kona u ita hezwi
zwithu zwineWa ita nnḓani hamusiMudzimu eNae.”
198 Yesu o ri, “Nnḓani ha musi muthu a tshi bebwa hafhu a
nga si kone u dzhena Muvhusoni, nahone a sa koni na u vhona
Muvhuso.”
199 Huno rabi muhulwane, muṋe kha ḽa Isiraele, o ri, “Nṋe,
mukalaha, u dzhena mbumbeloni ya mme anga huno nda bebwa
hafhu?” Ni a vhona, ho ngo pfesesa zwe Yesu a vha a tshi khou
amba nga hazwo, o tou sa zwi wana. Ngauri Yesu o vha a tshi
khou amba nga ha Mbebo ya tshimuya, huno o vha a tshi khou
lingedza u i shumisa kha mbebo ya mvelo. Ngauralo a si kone u
Mu pfesesa, ho ngo zwi wana. O tou…nga nḓila ine vhathu vha
ita. U tou fana na Nikodemo, vhunzhi hashu a ri pfesesi zwithu
zwa Mudzimu ngauri ri tou zwi dzhia huno ra zwi shumisa sa
zwithu zwa mvelo.
200 Vhunga, ni ri, dokotela u ri, “Oo, a thi tendi kha phodzo ya
Muya. A thi tendi uri hu na tshiṅwe tshithu.”
201 Ndo pfa dokotela a tshi vhudza musadzi ofisini nga tshiṅwe
tshifhinga, a ri…Huno ho ngo ḓivha…O vha a tshi khou
ṱoḓa u ḓivha uri ndi mini tsho no vhaho na tshibvo tshe a vha
natsho. A ri, “Mukomana Branham o nthabelela huno Murena a
mphodza.”
202 A ri, “A thi zwi tendi.” A ri, “Na khathihi—na khathihi ndi
nga si tende tshiṅwe tshithu tsho raloho.” A ri, “Mbudzeni we a
zwi bvisa.”

Ha pfi, “Wanani vhadzi.”

Ha pfi, “Naa no vhea mini khayo?”
203 Ha pfi, “A hu na tshithu, na luthihi.” Ha pfi, “O tou
mmbidzela nnḓa hamuṱangano huno itsho tshithu tsha ṱuwa.”
204 Huno ndo vha ndo dzula henefho lufherani lu tevhelaho,
izwo ndi zwone, ndo dzula henefho lufherani lu tevhelaho, ndi
tshi khou thetshelesa. Ho ngo zwi ḓivha uri ndo vha ndi ngomu
henefho. Huno ho ngo zwi ḓivha uri ndo vha ndi ngomu henefho,
ngauri ho ngo vhuya a nnḓivha, ni a vhona. Huno henefho ndo
vha ndo dzula ngomu henefho. Huno a ri…A tshi isa muṅwe
muthu-vho ofisini ya dokotela. Izwo ndi zwone kokotolo. Huno



38 IPFI ḼO AMBIWAHO

ndo tou ṱoḓa u pfa zwe a amba. Ndi na—ndi na mulwadze huno
nda bva henefhomusi izwo ndo zwiwana, uri ho ngo tenda.
205 Ngauralo a ri, “A thi tendi na ipfi na ḽithihi ḽazwo.”Ha pfi, “A
thi athu vhona tshiṅwe tshithu tshine tshi nga kha ḓi ita tshiṅwe
tshithu tsho raloho na khathihi. Ndi tou vha ndi sa zwi tendi.”
Ha pfi, “Ndi tea u zwi vhona ndi sa athu zwi tenda.”

A ri, “Zwo luga,mini-ha nga ha tshibvo tshanga—tshanga?”

A ri, “Ndi ḓo tea u zwi vhona zwi tshi ṱuwa phanḓa ha musi
ndi tshi zwi tenda.”
206 Ni a vhona, u vhona a si u tenda. “Lutendo ndi tshithu tsha
zwithu zwine na sa zwi vhone.” Ni a vhona, ni zwi tenda u thoma
huno zwenezwo zwa bvelela. Ngauralo mu—munna o vha e si
mutendi, ngauralo-ha zwo vha zwi tshiphiri tshoṱhe khae. Ho
ngo ḓivha zwe a vha a tshi khou amba nga hazwo ngauri o—o
kundelwa u zwi pfesesa, ho vha hu tshithu tshi konḓaho khae.
207 Vhathu vha ralo ṋamusi, “Oo, a thi tendi kha iyo phodzo
Khethwa. A thi tendi kha uyo Muya Mukhethwa. A thi tendi
kha u amba nga dzindimi. A thi tendi kha uho u huwelela. A thi
tendi kha izwi zwithu zwoṱhe nga u ralo. A thi zwi tendi.” Ndi
ngani? Ndi tshiphiri! Ni khou tou sa zwi pfesesa. Ndi Mudzimu,
hafha zwi kha Bivhili. Hafha zwi khou ḓisa mvelelo dzi fanaho
dze Bivhili ya amba nga hadzo, zwenezwo hu tea u vhaMudzimu.
Ni tou saḼi pfesesa, ndi zwenezwo fhedzi.Mudzimuha pfeseswi.
208 Vhafunziwa vhawe a vho ngo kona u pfesesa maḓembe Awe.
Uvho vhusikumusi A tshi dzhena gungwani, huno a ri, “Naa uyu
ndi muthu wa hani ane na mimuya na magabelo zwa Mu pfa?”
Vho vha vha sa pfesesi uri O vha a simuthu, O vha aMudzimu.
209 Iyo ndi yone thaidzo ṋamusi kha vhathu, vha ṱoḓa u Mu ita
mutukanamuṱuku a no ḓisa mashudu, kana tshiṅwe tshithu-vho
tshi no hwala nyamulemalema. Vha ṱoḓa u Mu ita fhedzi muthu
muṱuku u mona na mushasha.
210 O vha e si muthu muṱuku u mona na mushasha, O vha
e Yehovah, Mudzimu! Vho vha vha sa zwi pfesesi. Vho Mu
lavhelela uri u tou vha muṅwe wavho. O vha a si muṅwe wavho,
O vha e Mudzimu vhukati havho! O vha a tshi fhira munna.
Vhunga ndo no amba kanzhi, O vha e munna musi O vha e na
nḓala, fhedzi O vha e Mudzimu musi A tshi kanzwa vha zwigidi
zwiṱanu nga bisikiti, makokisi mavhili na zwiṅwe zwipiḓa zwa
dzikhovhe. O vha e munna musi O neta nga murahu ha gungwa,
fhedzi O vha eMudzimumusi A tshi kaidzamimuya namagabelo
huno a i ita uri i Mu thetshelese. “Naa uyu ndi muthu wa
lushaka-ḓe?” O vha e si lushaka lwa muthu, O vha e Mudzimu
o vhonadzwaho kha muthu. A vho ngo Mu pfesesa. Vho Mu
elekanya uri ndi munna, murwa wa Maria, muvhaḓi, fhedzi O
vha eMudzimu o vhonadzwaho ṋamani. Amen!

211 Maswole a Vharoma ho ngo Mu pfesesa, musi vho vha vhe
Nae o dzula khothe, huno a vhea dzadza u mona na maṱo
Awe, huno a Mu rwa nṱha ha ṱhoho huno a ri, “Zwino, arali U
muporofita, vhoṱhe vha ri U muporofita, iḓa u ri vhudze uri ndi
nnyi we a U rwa nṱha ha ṱhoho.”
212 Ni a vhona, vho vha vha sa pfesesi uri Yesu o ri, “Ndi
ita fhedzi zwine Khotsi a Ntsumbedza uri ndi ite. Ndi ita
zwine Khotsi a Ntsumbedza, huno zwenezwo Ndi ita zwine A
Mmbudza uri ndi zwi ite.” A vho ngo zwi pfesesa, a vho ngo
pfesesa Mushumo Wae.
213 Vhayuda a vho ngo Mu pfesesa. O ḓa hani u vha Khonani
yavho na Mutshidzi, huno vho ṱoḓa u Mu ita tshiṅwe tshithu
tshe tsha vha tshivhi. A vho ngo pfesesa vhushumeli Hawe. A ri,
“Khosikadzi ya tshipembe i ḓo vuwaKhaṱhuloni na uyumurafho
huno ya u haṱula, ngauri o bvamugumoniwa ḽifhasi u pfa vhuṱali
ha Salomo. Hunomuhulwane kha Salomo u fhano.” Fhedzi a vho
ngo pfesesa uri O vha emuhulwane u fhira Salomo. Vho elekanya
uri O vha e mthu fhedzi.
214 Vhunzhi havho vho elekanya uri O bebwa nga nnḓa ha
mbingano khethwa, a bva muṱani wo vhifhaho we wa vha u na
ulu lutamo na zwiṅwe-vho, na ṅwana wa khangamutupo. Zwine
ri kha ḓi bva u vha na mbudziso, vho vha vha sa koni na…
Mulandu, vha ri, “Mulandu, ri a zwi ḓivha zwauri Wo bebwa nga
nnḓa ha mbingano khethwa, U na diabolo kha Iwe. Mulandu, U
lingedza uri funza? Riṋe vhafunzi!”

A ri, “Ni vha khotsi aṋu, diabolo.”
215 Ni a vhona, vho vha vha sa pfesesi. Musi maswole a Vharoma
o humela murahu nga tshiṅwe tshifhinga, a tshi khou Mu
thetshelesa, ha pfi, “Na khathihi a hu na munna we a amba nga
iyi nḓila. A ri athu pfamunna a tshi amba ngaurali.”
216 Ho vha hu si munna we a vha a tshi khou amba, ho vha hu
Mudzimu! Ee, muṋe wanga. Muthu ha ngo amba nga u rali. Ene
muthu u amba na u bula Maṅwalo, Yesu u ita uri Maṅwalo a
tshile. Muthu ha tshili ngaurali: “Luṅwalo lu amba izwi hafha,
ngezwi!” Muthu a nga ri “Luṅwalo lu a zwi amba,” fhedzi izwo
ndimalugana na zwoṱhe zwine a kona u ita. Fhedzi Yesu o kona u
ri, “Nṋe na Khotsi Anga ri muthihi, Khotsi Anga vha dzula kha
Nṋe. Uyowe aMmbona o vhonaKhotsi.” A hu namuṅwemuthu-
vho we a vha a tshi nga amba izwo! Amen. Haḽeḽuya! Izwo ndi
zwone. “Uyo we a Mmbona o vhona Khotsi.” A hu na muṅwe
muthu-vho we a vha a tshi nga amba izwo!
217 A zwi mangadzi ayo maswole o ri, “Na khathihi ho vha hu
si na munna we a amba nga iyi nḓila. Ha ambi sa vha maṅwalo
kana mureri, U amba na ndaulo! Huno na vhodiabolo vha a Mu
thetshelesa, na mimuya na magabelo zwaMu pfa.” Vho elekanya
uri O vha e munna, fhedzi O vha eMudzimu.

218 Ni a vhona, O vha a sa pfeseswi. A ri, “Ngani, Wo—Wo bebwa
u khangamutupo. No bebwa nga nnḓa ha mbingano khethwa,
huno Ni lingedza u ri funza? Mulandu, ri a zwi ḓivha uri U a
penga nahone u na diabolo. UMusamaria, wo vha u hangei huno
u na vhao vhodiabolo kha Iwe. U khou lingedza u ri funza, riṋe
vhafunzi vhakhethwa?”

A ri, “Ni vha khotsi aṋu, diabolo.”
219 Ee, vho Mu pfesesa nga nḓila i si yone, a vho ngo ḓivha uri o
vha e Nnyi. Iyo ndi yone thaidzo ṋamusi, vhathu vha tshi khou
lingedza u Mu ita tshiṅwe tshithu tshine A sa vhe tshone. Ha a
tou vha muthu fhedzi, Ndi Mudzimu kha Muthu! A hu na muthu
wa vhuraru, Ndi ene Muthu fhedzi. Ee, muṋe wanga. Zwo luga,
ngoho, a vho ngo Mu pfesesa zwavhuḓi.
220 Mufarisei, uḽa Mufarisei we a Mu ramba fhasi afho tshiḽa
tshifhinga u itela tshiswiṱulo, tshimima tshihulu, o vha a sa Mu
pfesesi. O elekanya uri u ḓo tou vha Nae ngei fhasi. Ndo rera nga
ha uyo mulaedza ngeno nnḓa zwa zwenezwino kha vhuragane,
ndi a tenda, ngei Chicago, kha uvho vhuragane. Ene Mufarisei
a ri, “Zwino, Mu lavheleseni o dzula henefho, o dzula murahu
hafho, na milenzhe i songo ṱamba na tshiṅwe na tshiṅwe. Uyo
musadzi muṱuku o dzhena nahone a Mu ṱanzwa nga miṱodzi,
huno a phumula nga mavhudzi a ṱhoho yawe.” A ri, “Arali
O vha e muporofita U ḓo ḓivha uri ndi musadzi wa lushaka-
ḓe a no khou ṱanzwa milenzhe Yawe. Zwi sumbedza uri A si
muporofita!”
221 Yesu a ima, huno a ri, “Simoni, ndi na tshiṅwe tshithu tshine
nda ṱoḓa u u vhudza tshone!” Amen, o tou sa pfesesa zwavhuḓi,
zwo vha zwi zwenezwo fhedzi. A ri, “Ndi…Wonthamba uri Nṋe
ndi ḓe, huno Nda sia mushumo Wanga u ḓa kha thambo yau.
Huno musi…A u ngo vhuya wa ṱangana na Nṋe muṋangoni.
A ni athu vhuya na ṱanzwa milenzhe Yanga. A no ngo vhuya
na ḓolisa ṱhoho Yanga. A no ngo vhuya na Mmama lwa u
ṱanganedzwa. Inwi ni tou ntendela u dzhena, ndi na tshika
nahone ndi tshi nukha nahone ndo ḓala biko, huno na Mmbea
hangeno khuḓani u tamba nga Nṋe. Fhedzi uyu musadzi, uyu
musadzi, u dzulela u mama milenzhe Yanga, nahone o i ṱanzwa
nga miṱodzi ya thembuluwo,” (Maḓi avhuḓi hani!) “huno a a
phumula nga mavhudzi a ṱhoho yawe. Ndi na tshiṅwe tshithu
tshi hanedzanaho na iwe, Simoni. Ngoho Ndi a u vhudza, zwivhi
zwawe zwine zwa vha uri zwoṱhe zwo hangwelwa.” Simoni ha
ngo pfesesa; a pfesesa. Simoni a ri, “U tou vhamuthu”; a ri, “Ndi
ene Mudzimu, Mutshidzi wanga!” O vha a sa pfeseswi. U kha ḓi
vha a sa pfesesiwi.
222 Vhafunziwa ngei Khaḽivari, a vho ngo pfesesa zwavhuḓi,
musi vhoṱhe vha tshi Mu landula huno vha ṱuwa. Naa vho vha
vha tshi nga vhona hani Munna, Munna we vha mu ḓivha u
ita maḓembe huno a vusa vhafu, naho zwo ralo a Ḓikumedza

kha lufu, huno a tshimbila nga kha henefho, o rwiwa, nahone
a tshi khou lila, mare a tshi khou elela tshifhaṱuwoni Tshawe,
huno malofha o ṱangana nao vho vha vho ṱomola ndebvu dza
tshiḓalatshanḓa, huno vha dzi nambatedza kha tshifhaṱuwo
Tshawe; huno vha ṱhomolela muṱana Wawe u swika marambo
Awe a tshi khou penya, na u Mu raha, na u Mu rwa; zwenezwo
vha tshi khou semana, maswole o kambiwaho, a tshi Mu rwa
henefho nga tshiṱaraṱa. Huno a ima nahone a vha tendela u ita
izwo? A vho ngo pfesesa zwavhuḓi, ngauralo vha ima kule. Izwo
ndi zwone.
223 Diabolo ho ngo Mu pfesesa. Diabolo a ri, “Ngoho-ngoho uyo
a nga si vhe Murwa wa Mudzimu ane a ḓo ima henefho nahone
a sa fariwe zwavhuḓi nga u ralo, huno vhone vha tshi khou
semana, na vhafunziwa vhanga henengei fhasi vha tshi khou tou
Mu fara nga iṅwe nḓila-vho, huno Ene a tshi khou zwi dzhia. Ha
Murwa wa Mudzimu.”
224 Na vhone Vhafarisei, vhotshifhe, a vho ngo Mu pfesesa, a ri,
“Arali Iwe uMurwawaMudzimu, Ḓitsitse nṱha afho.”
225 Mbava kha tshamonde Tshawe a yo ngo Mu pfesesa, a
ri, “Arali U Murwa wa Mudzimu, ri bvise kha tshifhambano,
ḓitshidze na riṋe-vho.”
226 Fhedzi mbava kha tshauḽa yo Mu pfesesa, a ri, “Ro ralo, ro
ita vhuvhi nahone ro fanelwa nga zwine ra khou wana, fhedzi
hoyu Muthu ha ngo ita tshithu.” “Murena, nkhumbule musi U
tshi ḓa kha Muvhuso Wau!”
227 Sedzani iḽo Ipfi ḽi tshi vhuya, “Ṋamusi iwe u ḓo vha na Nṋe
Pharadisoni.” O pfesesa uri uyo o vha e Mudzimu a no khou fela
zwivhi zwashu. Nḓila i yoṱhe ine A nga fa, ndi musi o vhulaiwa
ṋamani. A nga si kone u vhulawa e kha Muya, ngauri ndi Ene
Muya wa U Ya Nga Hu Sa Fheli. Huno O ḓo tea u vha ṋamani uri
a vhulawe, ngauralo vho tou sa pfesesa zwavhuḓi. O zwi pfesesa.
228 Ḽiṅwe ḓuvha, nga murahu ha maḓuvha a no ṱoḓou swika
fumi, kana nga murahu ha maḓuvha a fuiṋa nga murahu ha
izwo, maḓuvha a fuṱhanu o vha e one, vhafunziwa vha gonya
nṱha lufherani lwa nṱha, huno vha dzula henefho lwa maḓuvha
a fumi na masiku u swika ḓuvha ḽa vhufuṱhanu ḽi tshi ḓa.
Zwenezwo, nga u ṱavhanya, ha ḓa mubvumo u bvaho Ṱaḓulu
vhunga muya u vhudzulaho wa maanḓa. Ngauri Yesu o vha
vhudza, “Vhonani, Ndi rumela pfulufhedziso ya Khotsi Anga
kha inwi, fhedzi lindelani muḓini wa Yerusalema u swika ni tshi
ambadzwaMaanḓa a bvaho ngei Nṱha.” Vho zwi ḓivha uri a khou
ya u ḓa. Vho zwi ḓivha uri a khou ya u ralo, zwo ḓo tea u itea.
“Iyani nṱha hafho u swika Ndi I rumela.” Vha lindela henefho
nṱha. Vho bula, vha bvisa tshiṅwe na tshiṅwe ṱhalukanyoni
dzavho na dzimbiluni. Vho vha vho lindela, vhoṱhe vhe kha
ḽithihi, fhethu huthihi, vho lindela Pfulufhedziso; vha tshi ya
phanḓa na murahu, vhanna na vhasadzi, nṱha henefho vha tshi

khou tshimbila vhoṱhe kha ulu lufhera lwa nṱha, mahothi oṱhe
o valwa uri Vhayuda vha si kone u dzhena huno—huno vha
vha vhaisa.
229 Nga khathihi fhedzi, vho vha vhe ngei nṱha vha tshi khou
tshimbila u mona hoṱhe, huno ha ḓa mubvumo u bvaho Ṱaḓulu
vhunga muya u vhudzulaho wa maanḓa, u vhudzula u mona
na henefho, huno ndimi dza Mulilo dza thoma u dzula khavho.
Mahothi a vulea nga tshihaḓu, mafasiṱere a vulea, nnḓa ngomu
zwiṱaraṱani vha ya.
230 Huno vho vha vha sa pfeseswi, nga nḓila ye vha ri, “Naa avha
vhanna a vho ngo fura veine ntswa? Havha vhathu vho kambiwa
ngauri ri vha pfa vha tshi fhafhaḓa tshiṅwe tshithu ri sa tshi
ḓivhi zwine vha khou amba ngazwo.” Nga khathihi fhedzi, vha
ri, “Zwi ḓa hani riṋe ri tshi pfa munna muṅwe na muṅwe nga
luambo lwashu, naa avha vhoṱhe a si vhagaḽiḽea?” A vho ngo
pfesesa uri iyo ndi pfulufhedziso ya Khotsi.
231 Zwenezwo Mudzimu o vha e na muporofita henefho we a
kona u ima huno a amba: Petro a ri, “Vhoinwi vhanna vha
Yerusaḽema na vhoinwi vhane na dzula kha ḽa Yuda, ni songo vha
vha sa pfesesi izwi. Izwi ndi zwe zwa ambiwa nga muporofita
Yoele, ‘Zwi ḓo khunyelela maḓuvhani a u fhedzisela, u ralo
Mudzimu, ndi ḓo shululela Muya Wanga kha ṋama yoṱhe. Huno
kha vhalanda Vhanga vha vhasadzi na mulanda wamusadzi Ndi
ḓo shululela Muya Wanga, huno vha ḓo porofita. Huno ndi ḓo
sumbedza zwimangadzo maṱaḓuluni nṱha na kha ḽifhasi fhasi,
na mulilo, na ḓitsi, na khavhu dza vhutsi. Hu ḓo ri, musi Ḓuvha
ḽihulwane ḽi ofhisaho ḽa Murena ḽi sa athu ḓa, ane a ḓo huwelela
kha Dzina ḽa Murena u ḓo tshidzwa.’”
232 Ho vha hu mushumo wa Mudzimu! Wo vha u Muya
Mukhethwa, fhedzi a vho ngoUpfesesa. O vha a sa pfeseswi.
233 O dzulela u sa pfesesiwa. Isiraele ha ngo Mu pfesesa. Vhathu
nga tshifhinga tsha Noaxe a vho ngo Mu pfesesa. Vhathu
tshifhingani tsha Daniele a vho ngo Mu pfesesa. Vhathu nga
tshifhinga tsha Yohane a vho ngo Mu pfesesa. Vhathu nga—nga
tshifhinga tsha muporofita a vho ngo Mu pfesesa. Vhathu kha
tshikhathi tsha Pentekoste a vho ngoMu pfesesa.
234 Vhathu kha tshino tshikhathi a vha Mu pfesesi, zwi kha ḓi
vha zwithihi. A vhaḼi pfesesi, ngauri Ha pfeseswi. Ndi, vha khou
lingedza u vhambedza zwamupo na zwa tshimuya.
235 Musi vhathu ngomu henefho, nga murahu ha ḓuvha ḽa
Pentekoste,musi vhoṱhe vho ḓalaMuyaMukhethwa, vha na hoyu
muṱanganomuhulu nṱha hafho, vho vhidzamuthu fhasi henefho,
o holefhalaho u bva kha mbumbelo ya mme awe, vhavhili
vhavho vho vha vha tshi khou tshimbila na tshiṱaraṱa huno
uyu muhumbeli a dzinginyisa tshikoṱikoṱi nahone a humbela
tshelede. Huno a ri, “Maseṱha na musuku a thi na, fhedzi tshine
nda vha natsho ndi ḓo u ṋea tshone.” A ri, “Nga Dzina ḽa Yesu

Kristo waNazaretha, takuwa u tshimbile!” Huno a dzhia munna
nga tshanḓa huno a mu takusa, huno nga u ṱavhanya milenzhe
yawe na marambo a khophola zwa ṱanganedza nungo. A thoma
u tshimbila, na u fhufha, na u gidima, na u thamuwa, na u renda
Mudzimu, a ya thembeleni. Huno vhathu vhoṱhe vha thoma u
kuvhangana, na u zhamba na u bvela phanḓa. Mulandu, zwo vha
zwi songo ḓowelea.
236 Huno vha vha dzhenisa dzhele, nahone vha vha shushedza
uri vhone “A vha tsha tea u rera ngaDzina ḽa Yesu.”
237 Huno Petro a ri, “Naa ri tea u thetshelesa nnyi, Mudzimu
kana muthu?”
238 Huno vha vha vhofholola, vha tshi elekanya uri ngauri vho
vha rwa zwiṱukunyana na u vha shushedza (uri vha ḓo vha
nembeledza tshifhinga tshi ḓaho, kana u vha fhisa, kana vha
vha vhea kha tshifhambano, kana tshiṅwe tshithu), vha ḓo zwi
imisa. Fhedzi tshithu tshi tevhelaho tshe vha tshi wana, vho vha
vhe nnḓa tshiṱaraṱani vha tshi khou zwi ita hafhu. Ndi ngani?
A vho ngo pfesesa zwone. Ho vha hu si avho vhathu; ho vha hu
Mudzimu kha avho vhathu, a tshi khou ita izwo zwithu.
239 Musi vha tshi fara Stefano muṱuku kha Khothe ya
Sanhedrini, nga ayo matsheloni, a ri, “Ri ḓo mu isa phanḓa
ha iyi khothe. Musi avha vhafunzi vhoṱhe na Vhayuda na
vhotshifhe vhahulu na vhokhotsi vhakhethwa, na vhone vhoṱhe
vho kuvhangana ngei nnḓa, aya madokotela a ḓivhavhurereli, a
ḓo mu tshuwisa kha vhuḓivhi.” Ngauralo vha mu bvisela nnḓa
nga idzi ngeḓane, huno vha mu imisa ngei nnḓa, muthu muṱuku
a no nga ngwana vhukati ha tshivhalonyana tsha maṱarelo a
nyengaho. Vha ri, “Mu sedzeni a tshi landula fhasi zwino, u ri,
‘Ndi ḓo zwi humisela murahu zwoṱhe, vhakomana, ni songo tsha
dzindela.’”
240 A ri, “Vhoinwi vho oma nahone vha songo rubaho mbiluni
na dzinḓevheni! Ndi ngani ni tshi lwa na Muya Mukhethwa?
Vhunga vhokhotsi aṋu vho ita, na inwi ni a ralo!” Amen!
241 Vho wanulusa uri ho vha hu si ene! Ngauri vho doba
matombo, huno vha vala nḓevhe dzavho nga zwanḓa, huno vha
thoma u shenganya maṋo khae, huno vha mu kanḓa lu isaho
lufuni. Huno musi a tshi imisela ṱhoho yawe nṱha u yela ṱaḓulu,
nyamulemalema i tshi khou mu rwa u bva kha luṅwe lurumbu
lwa ṱhoho u ya kha luṅwe, a ri, “Ndi vhona maṱaḓulu o vulea,
huno Yesu o ima kha tshanḓa tshauḽa tsha Mudzimu.” Amen!
Huno a eḓela kha zwanḓa zwa Murena Yesu. Musi a tshi fa, o ri,
“Khotsi, u so ngo vhalela itshi tshivhi khavho.”
242 Ni a vhona, vho sa pfesesa zwe vha ita. Paulo, o ima henefho a
zwi lavhelesa, ho no vha kalezwa dzhena kha tsinga dzawe, huno
a ri, “Ndi muṱuku vhukati ha vhoṱhe, ngauri ndo hwala vhuṱanzi
kha lufu lwaSṱefane,mukhethwaWau.”Amen.Ndi zwenezwo.

243 Ni a vhona, vhathu a vho ngo pfesesa vhuḓini. Vhathu a
vha pfesesi ṋamusi. A vha pfesesi maanḓa a Muya Mukhethwa.
Vha zwi vhidza tshivhalonyana tsha vhatendeleki vhakhethwa.
Vha tshi vhidza tshivhalonyana tsha vhathu vhane vha sa vhe
na ṱhalukanyo yavho yo lugaho. A vha pfesesi zwavhuḓi, uri ni
tea u xelelwa nga zwaṋu…zwine na zwi vhidza “muhumbulo
waṋuwone,” uri ni kone u ḓivhaKristo, ngauri ni namuhumbulo
wa Kristo zwenezwo. Ni nga si vhe na ṱhalukanyo ya shango
na ṱhalukanyo ya Kristo nga tshifhinga tshenetsho tshithihi,
muṅwe ndi wa ṋama ngeno muṅwe u wa tshimuya. “Uyo ane
a tshimbila u ya nga ṋama ndi wa ṋama, uyo ane a tshimbila nga
Muya ndi wa tshimuya.” Amen. Ngauralo ndi ḓo ḓixevha nda zwi
wana, Murena, kha Iwe. Ee, muṋe wanga. Ngauralo Mudzimu ha
pfeseswi. A si inwi ni so ngo pfeseswaho, ndi Muya Mukhethwa
u no khou ni ita uri ni ite izwo uri vha si pfesese. Amen. A vha
khou amba vha tshi lwa na inwi, vha khou amba vha tshi lwa
Nae. Vhathu a vha pfeseswi.
244 Vha ya ṱuwa henefho, vha litsheni vha ṱuwe, fhedzi vha
humela murahu tshiṱaraṱani huno vha thoma hafhu. Zwi a
fana na ṋamusi. A vha pfesesi vhathu. A vha ḓivhi zwine Ḽa
vha zwone.
245 Ṋamusi a thi pfeseswi mushumoni wanga, uri O nthumela
kha vhathu. A vha zwi pfesesi. Muṅwe na muṅwe wavho o ri,
“Ri tenda uri Mukomana Branham…” Ndo amba na mureri
tshifhinganyana tsho fhiraho, a ri, “Mukomana Branham, roṱhe
ri a zwi ḓivha zwauri wo rumelwa kha Tshivhidzo, fhedzi,
muhumbulo ndi wa uri, ni ḓa hani u lovhedza nga Dzina ḽa
Yesu?” A vha pfesesi Maṅwalo. A vha A pfesesi. Izwo ndi
zwe A nthumela zwone, iyo ndi ndivho yanga ya u vha fhano.
“Ndi ngani ni tshi funza mbeu ya ṋowa, na zwithu zwi no
nga zwenezwo zwo fhambanaho na zwine ra funza?” Zwo luga,
mukomana, ndi ngazwo ndi fhano. Vha tou sa zwi pfesesa. Amen.
Fhedzi Mudzimu u khou nṱanziela nga Ipfi Ḽawe na zwiga zwa
Muya Mukhethwa kha…?…A hu londwi uri ndi zwi nga fhani
hune…-vha sa pfes-…vha sa Zwi pfesese, Mudzimu u khou
khwaṱhisedza Ipfi! Amen.
246 Mudzimu tshifhinga tshoṱhe ho ngo pfesesiwa. Huno avho
vha no tshila na Mudzimu a vha pfesesiwi na Mudzimu, ngauri
ndiMudzimu a no khou shumakhavho. Amen.Naa ni a Ḽi tenda?

Ndi a Mu funa, ndi a Mu funa
Ngauri O funa nṋe u thoma

Naa ni aMu funa? Imisani zwanḓa zwaṋu huno ni ri thendo.
…renga tshidzo yanga
Murini wa Khaḽivari.

247 Naa no takala uri a ni pfeseswi? Ro vha ri tshi anzela u
imba luimbo luṱuku, ri tshi ri, “Zwino, ndo swaiwa, swaiwaho,
swaiwaho, swaiwa nga Muya wa Mukhethwa.” Ndi zwone.

Vhathu vhe vha vhuya vhampfuna, vhampfuralela zwino ngauri
ndo swaiwa, u swaiwa nga Muya. Amen. Ndo xedza muhumbulo
wanga kha zwithu zwa shango, u ṱanganedza muhumbulo
wa Kristo; ngauralo-ha, arali ndi na ṱhalukanyo ya Kristo,
ṱhalukanyo yanga i ṱoḓa izwo zwithu zwi re nṱha. Ndi ḓo takalela
muṅwe muthu a tshi ntsumbedza iṅwe ndovhedzo yo lulamaho
nga nnḓa haDzina ḽa YesuKristo. Ndi ḓo takalela muṅwemuthu
a tshi ntsumbedza Luṅwalo lune lwa ri ṋowa yo vha i si na mbeu.
Ndi ḓo takalela muṅwe muthu a tshi ntsumbedza Luṅwalo lune
lwa ri hu na Midzimu miraru.
248 Zwenezwo vha ri, “Zwo luga, ndi ngani zwo ralo?”
249 Mudzimu o rumela Mulaedza Wawe huno a ṋea vhuṱanzi
Hawo. U khwaṱhisedza Ipfi nga zwiga zwi no tevhela. Izwo
ndi zwe Bivhili ya amba. A vha koni u zwi hana hezwo, ndi
mbuno. Fhedzi vho itani? A vha Ḽi pfesesi ngauri a tho ngo
ḓa nga dzina ḽa Khuvhangano dza Mudzimu, ḽa Vhuthihi, kana
Vhuvhili, kana Vhuraru, kana Tshivhidzo tsha Mudzimu, kana
Baphuthisi, Methodisi, Phuresibatherieni, Ḽuṱere. A thi ḓi na
ḽithihi ḽa ayo madzina, ndi ḓa nga Dzina ḽa Yesu Kristo. Huno
Mudzimu, nga khathutshelo Yawe, u khwaṱhisedza Mulaedza
nga maanḓa a mvuwo ya Yesu Kristo. Ngauralo U kha ḓi vha
Muya wa Mudzimu une vhathu vha si pfesese. Izwo ndi zwone, a
vho ngo pfesesa zwavhuḓi.
250 Ngoho, a ni pfeseswi, vhoṱhe vhane vha tshila nga u ofha
Mudzimu kha Kristo Yesu a vha pfeseswi. Nḓilani yoṱhe u
bva kha Noaxe o lugaho, nḓilani yoṱhe u tsa fhasi u swika
mukhethwa wa ḓuvha ḽa musalauno ṋamusi, a sa pfeseswi. Zwo
dzulela u ralo, vhathu a vha Zwi pfesesi.
251 Isiraele ho ngo zwi pfesesa. A vha pfesesi; vha tou vha vha
nga si kone ngauri ndi vha ṋama khamuya, huno hu si…Aunga
ṱangani na zwa tshimuya, ngauri A u nga ṱangani.
252 Fhedzi ndo takala ngauri ri tshila kha Muvhuso u so ngo
itwaho nga zwanḓa zwa muthu. Ndo takala ngauri ri khou ya
kha Muvhuso une muthu ha na mushumo nawo. Ndo takala
ngauri Muvhuso washu ndi wa nṱha. Huno arali Muvhuso washu
u wa nṱha, ro bebwa zwi tshi bva nṱha, zwenezwo ri ṱoḓa izwo
zwithu zwi re nṱha, hune Kristo a dzula kha tshanḓa tshauḽa
tsha Mudzimu, oo, hune A sa ri shoni. Ndi vhuṱanzi hashu…
A ri Mu shoni kha ḽino ḽifhasi, ngauri ri vhafhiri na vhatsinda.
A ri vha ḽino ḽifhasi, ro bebwa nga Muya wa Mudzimu. Ro dzula
roṱhe kha mafhethu a Ṱaḓulu kha Kristo Yesu, o ṱanzwiwa nga
Malofha Awe, o bebwa nga Muya Wawe, o ḓadzwa nga tshilidzi
Tshawe.
253 Ndi zwenezwo, u sa pfeseswa. Fhedzi, ri londa mini, ri a Mu
funa. A ni Mu funi? Zwo luga, Teddy, ri fheni noti kha Ndi A Mu
Funa, huno kha ri luimbe nga ipfi ḽashu ḽoṱhe.

Ndi a Mu funa, ndi a Mu funa
Ngauri O funa nṋe u thoma
Huno o renga tshidzo yanga
Murini wa Khaḽivari.

254 Naa A si wavhuḓi? Naa a ni Mu funi? Naa a no ngo takala uri
no fhambana? Vhutshifhe ha vhuhosini, vhathu vho nangiwaho,
vhathu vha so ngo ḓoweleyaho, a tshi ṋekedza zwiṱhavhelo zwa
tshimuya,mitshelo yamilomo yaṋu, a tshi ṋea dzithendoKhae.
255 Ndi ḓo ni imbela luimbo zwino, ndi pfa ndi tshi nga ndi
khou imba.

Ndi wana vhathu vhanzhi vhane vha sa kone u
pfesesa

Ndi ngani ndo takala nga maanḓa na u
vhofholowa;

Ndo ḓadzwa nga Muya, a hu na u tima-tima,
Huno ndi yone thaidzo nga nṋe.
Oo, iyo ndi yone thaidzo kha nṋe,
Oo, iyo ndi yone thaidzo kha nṋe;
Ndo ḓadzwa nga Muya, a hu na u tima-tima,
Huno ndi yone thaidzo nga nṋe.

256 Naa ni a zwi takalela izwo?Kha ri lu imbe roṱhe zwenezwo.
Ri wana vhathu vhanzhi vha sa pfesesi
Ndi ngani ro takala na u vhofholowa;
Ro ḓadzwa nga Muya, a hu na u tima-tima,
Huno ndi yone thaidzo nga nṋe.
Oo, iyo ndi yone thaidzo kha nṋe, (Rendani
Mudzimu!)

Oo, iyo ndi yone thaidzo kha nṋe;
Ndo ḓadzwa nga Muya, a hu na u tima-tima,
Huno ndi yone thaidzo nga nṋe.
Oo, musi ndi tshi takala, ndi a imba na u ṱavha
mukosi,

Vhaṅwe a vha zwi pfesesi, ndi a vhona;
Fhedzi ndo wela seli ha Yorodane kha shango
ḽa vhuḓi ḽa Kanana,

Huno ndi yone thaidzo nga nṋe.
Oo, iyo ndi yone thaidzo kha nṋe, (Rendani
Mudzimu!)

Oo, iyo ndi yone thaidzo kha nṋe;
Ndo no buḓa Yorodane u ya kha mavu a
Kanana,

Huno ndi yone thaidzo nga nṋe.
257 Oo, izwo ndi a zwi funa. A ni ralo? Buḓela seli ha Yorodane
u ya kha shango ḽo nakaho ḽa Kanana, ndo ṱaṱaisa shango, ndo
takulelwa nṱha ha zwithu za shango, zwino ndi khou tshila
kha mufhe wa Ṱaḓulu. Ngoho ndi ita nga nḓila i seisaho kha

ayo maṋoni ngei fhasi, ee, ngoho, ndi khou fhufha nga nṱha
hazwo. Izwo ndi zwone. Ri londa mini? Ri khou tshila shangoni
ḽa Kanana. Amen! Ee, muṋe wanga. U ḽa Nḓirivhe ntswa, u tou
vha na tshifhinga tshavhuḓi; ḽo ḓalaho vhugala, ḽo ḓala maanḓa,
ḽo ḓalahoMuyaMukhethwa. Ee, muṋe wanga.
258 Ha pfi nga ha Stefano, “O vha e munna, o ḓalaho.” O ḓala
mini? O ḓalahomini? O vha o ḓalaMuyaMukhethwa, o vha o ḓala
maanḓa, o vha o ḓala vhuṱali, o vha o ḓala nungo. Naa zwoṱhe
zwo vha zwi tshi ḓo itani? O vha o ḓala nga Muya Mukhethwa!
Afho ndi hune izwi zwithu zwoṱhe zwa dzula. Izwo ndi zwine
tshivhidzo tsha Mudzimu a tshilaho tsha vha zwone. Naa a
no ngo zwi takalela, Mukriste? Ḓifareni no takala. Arali ni sa
pfeseswi, “Vhoṱhe vhane vha tshila nga u ofha Mudzimu kha
Kristo Yesu vha ḓo vha vha sa pfeseswi.” Tshifhinga tshoṱhe vho
vha nga u ralo, fhasi nga kha Bivhili.
259 Zwino, ndi khou lingedza u ri mini? Kha vhoinwi vhathu
vhane na amba nga dzindimi, kha vhoinwi vhane na huwelela,
ni tshina Muyani, vhathu vha ri, “Oo, ndi maloto,” itanu elelwa
ndo humela murahu nahone nda ni sumbedza. Fhasi nga kha
Luṅwalo, vh dzulela u sa pfesesiwa. Elelwani, ni kha Luṅwalo,
huno ni khou ita izwo zwi re zwone. Dzulani henefho nazwo,
Mudzimu u na inwi. Itanu bvela phanḓa kha Luṅwalo, Mudzimu
u ḓo londa zwiṅwe zwoṱhe. Amen.
260 Ndi a Mu funa. Kha ri imbe luimbo lwanga lwavhuḓi, lwa
kale lwa ndovhedzo, ulwo lwe ra vha ri tshi khou imba lwa u
thoma lwe Muruṅwa wa Murena a vhuya a vhonala phanḓa ha
muthu, vhuhoneni hawe. Ndo vha ndo nomu vhonamurahu, nṋe
muṋe, fhedzi lwa u thoma A tshi vhuya a tsela fhasi. Huno musi
A tshi tsela fhasi, O—O ri, “Vhunga Yohane o ruṅwa u ranga
phanḓa u ḓa ha u thoma ha Kristo, Mulaedza wau u ḓo ranga
phanḓa U Ḓa ha Vhuvhili ha Kristo.” Maḓana na maḓana na
maḓana a vhathu vho ima dziphiliphili ngei fhasi musi A tshi
tsela fhasi nga Fulwi, 1933, mulamboni. Huno ro vha ro ima
dziphiliphilini, ri tshi khou imba.

Kha philiphili dza ḓumbu dza Yorodane ndi a
ima,

Huno na isa iṱo ḽi tamaho,
Kha shango ḽavhuḓi ḽa dakalo ḽa Kanana,
Hune ha vha na ndaka yanga.
Ndi ya Shangoni ḽo fulufhedziswaho,
Ndi ya Shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.
Oo, ndi ya shangoni ḽo fulufhedziswaho,
Ndi ya Shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.

Ndi ḓo swika lini afha fhethu hu re na
mutakalo,

Huno na fhaṱutshedzwa lwa lini na lini!
Ndi ḓo vhona lini tshifhaṱuwo tsha Khotsi
anga,

Huno nda awela khanani Yawe?
Oo, ndi ya shangoni ḽo fulufhedziswaho,
Oo, ndi ya shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.
Hoṱhe u mona na howaho hoṱhe
Hu penya ḓuvha ḽithihi ḽa u ya nga hu sa fheli;
Henefho Mudzimu Murwa u vhusa lini na lini,
Huno u balanganya vhusiku.
Ndi ya Shangoni ḽo fulufhedziswaho,
Ndi ya Shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya kha pfulufhedziso…

261 Kha ri imbe ulwo hafhu, huno ri khaḓane na muṅwe a re
tsini haṋu.

Ndi ya Shangoni ḽo fulufhedziswaho,
Ndi ya Shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.

262 Zwino, hu si na murunzi wa u tima-tima, muṅwe na muṅwe
waṋu we a ṱanganedza Kristo, huno ra ḓivha uri no bebwa hafhu
ngaMuya, kha ri imise zwanḓa zwashu zwino nahone ri imbe.

Ndi ya Shangoni ḽo fulufhedziswaho,
Zwo luga, ndi ya shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.

263 A thi athu vhona hezwi lwa tshifhinga tshilapfu. Vhasadzi,
dzhiani dzibegeni dzaṋu ni wane sagadugu. Vhanna, swikelela
tshikwamani tshaṋu huno ni bvise sagaduku yaṋu. Zwino ri
khou yo vha na tshifhiwa tsha u dzungudza kha Murena. Zwo
luga, riṋe roṱhe ro ṱangana, ri khou ya u dzungudza vhunga ri
tshi khou ya Kanana zwino, dzungudzani sagaduku yaṋu. Zwo
luga, zwino.

Ndi ya Shangoni ḽo fulufhedziswaho,
Ndi ya Shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.

264 Zwino, arali hu na muṅwe muthu hafha a sa thu ita u
nangiwa na mmbidzo yawe zwi na vhuṱanzi, ane a ḓo takalela
u ḓa musi ri tshi lu imba hafhu, a ḓo takalela u bvisa sagaduku
yaṋu huno na ḓikumedza hafhu. Khoro yo vulea zwino, thikhithi

dza mahala. A ni nga ḓi? Dzhenani kha tshikepe tsha kale tsha
Tsioni, tshi khou ṱuwa, ibvani. Kha ri ṱuwe.

Ndi ya shangoni ḽo fulufhedziswaho, (A ḽi nga
lengi.)

Oo, ndi ya shangoni ḽo fulufhedziswaho;
Oo, ndi nnyi a no ḓo ḓa huno a ṱuwa na nṋe?
Ndi ya shangoni ḽo fulufhedziswaho.

265 Musi ri tshi kotamisa zwifhaṱuwo zwashu:
U fana na Yesu, u tou fana na Yesu,
Kha ḽifhasi ndi ṱulutshela u fana Nae;
Hoṱhe kha lwendo lwa vhutshilo u bva ḽifhasini
u ya Vhugalani

Ndi humbela fhedzi u fana Nae.
U bva mukungwani wa Betlehema ho ḓa
Mutsinda,

Kha ḽifhasi ndi ṱulutshela u fana Nae;
Hoṱhe kha lwendo lwa vhutshilo u bva ḽifhasini
u ya Vhugalani

Ndi humbela fhedzi u fana Nae.
266 Ni songo hangwa nga Swondaha. Ni songo hangwa
muṱangano wa thabelo ya vhusiku ha Ḽavhuraru. Elelwani,
rabelani zwinzhi, nthabeleleni, rabelelani mufunzi waṋu,
rabelelani mudzulatsini waṋu, madikoni aṋu, vhalangandaka
vhaṋu, rabelani uri Mudzimu u ḓo vha na nḓila Yawe na riṋe
roṱhe.

U fana na Yesu, u fana na Yesu,
Kha ḽifhasi ndi ṱulutshelwa (Ulwo ndi lutamo
lwa mbilu yanga.) u fana na Ene; (A sa
pfeseswi.)

Elelwani, Mudzimu…?…Naa ulwo a si lutamo lwaṋu?
Elekanyani nga hazwo.

…u bva kha ḽifhasi u ya Vhugalani
Ndi humbela fhedzi u fana Nae.

[MukomanaBranhamuṅuṅunaUFanaNaEne—Mudz.]
…u ḓiṱukufhadza huno ṱukafhala,
Kha ḽifhasi ndi ṱulutshela u fana Nae;
Hoṱhe kha lwendo lwa vhutshilo u bva ḽifhasini
u ya Vhugalani

Ndi humbela fhedzi u fana Nae.
267 Zwifhaṱuwo zwaṋu zwo kotama zwino, na maṱo aṋu o
bonyiwa, na mbilu dzashu dzo gima kha Mudzimu. Ri ḓo
vhidzelela kha yanga ya vhuḓi, khonani ya vhuḓi, Mukomana
RoyBorders, u bva ngei California, arali a si nga vhe na…bulani
phaṱhutshedzo kha uyu muṱangano. Mukomana Borders. 

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


